
Nastavni predmet Praktična nastava za zanimanje Instalater grijanja, klima-uređaja i vode predstavlja 

važan dio stručnog obrazovanja i osposobljavanja učenika za profesionalno djelovanje u području 

instalaterskih radova. Ovaj nastavni predmet je omogućava učenicima sticanje konkretnih tehničko-

tehnoloških znanja i praktičnih vještina kroz direktan rad u školskim radionicama i kod poslodavaca, 

čime se postiže neposredna povezanost teorijskih sadržaja sa stvarnim radnim okruženjem. Svrha 

praktične nastave nije samo osposobljavanje za tehničke zadatke, već i razvoj sposobnosti za 

odgovorno, etički i profesionalno djelovanje u savremenim uslovima rada. Kroz nastavni proces učenici 

razvijaju kompetencije koje uključuju: razumijevanje tehničke dokumentacije, upotrebu alata i 

opreme, izvođenje montažnih i servisnih radova na instalacijama grijanja, hlađenja, ventilacije i 

vodovoda, identifikaciju i otklanjanje tehničkih problema, kao i poštivanje procedura i mjera zaštite na 

radu. Također, učenici se upoznaju sa savremenim materijalima i tehnologijama koje se koriste u 

industriji, čime se podstiče njihova spremnost na kontinuirano učenje i prilagođavanje promjenama 

na tržištu rada. U fokusu ovog nastavnog predmeta je osposobljavanje učenika za izvođenje praktičnih 

zadataka u skladu sa standardima kvaliteta, sigurnosti i održivosti. Učenici se podstiču da prepoznaju 

značaj energetske efikasnosti, upotrebe obnovljivih izvora energije i ekološki prihvatljivih rješenja u 

instalaterskoj praksi. Kroz praktičan rad razvijaju se i stavovi odgovornog odnosa prema resursima, 

životnoj sredini, zdravlju i sigurnosti, što doprinosi formiranju stručnjaka koji su svjesni uticaja svog 

rada na zajednicu i okolinu. Jedan od važnih ciljeva praktične nastave je i razvoj ključnih kompetencija 

za 21. vijek, kao što su: timski rad, komunikacijske vještine, rješavanje problema, kritičko i kreativno 

mišljenje, odgovornost, samostalnost u radu i spremnost za donošenje odluka u različitim radnim 

situacijama. Učenici se podstiču na aktivno učešće u timskim projektima, zajedničko planiranje i 

koordinaciju poslova, uz jasno definisane uloge i međusobno uvažavanje. Posebna pažnja posvećuje 

se razvoju profesionalnog ponašanja, tačnosti, urednosti, preciznosti i efikasnosti u radu. U 

savremenom obrazovanju, informacijsko-komunikacione tehnologije (IKT) postaju neizostavan dio 

praktične nastave. Učenici koriste digitalne alate i softvere za planiranje i simulaciju radnih zadataka, 

dokumentovanje radnog procesa, praćenje učinka i analizu rezultata. Time se jača digitalna pismenost 

i priprema za korištenje naprednih tehnologija u budućem radnom okruženju. Pored tehničkog 

osposobljavanja, Praktična nastava ima važnu ulogu u razvoju preduzetničkih kompetencija kod 

učenika. Kroz izvođenje zadataka koji podrazumijevaju planiranje resursa, izradu ponuda, 

komunikaciju sa klijentima i procjenu troškova, učenici se upoznaju sa osnovama poslovanja u 

instalaterskoj djelatnosti. To ih ohrabruje da razmišljaju o mogućnostima samozapošljavanja, 

pokretanju vlastitih poslova i aktivnom doprinosu lokalnom razvoju. Praktična nastava se realizuje u 

skladu sa godišnjim planom i programom rada škole, a u višim razredima i u saradnji sa partnerskim 

firmama, kroz model učenja kroz rad (dualni model). Time se omogućava učenicima da iskustva iz 

stvarnog radnog okruženja integrišu sa znanjima stečenim u školi, razvijajući profesionalne vještine i 

poslovnu kulturu kroz direktnu interakciju sa mentorima i kolegama u firmama. Nastava je 

organizovana tako da prati logičan slijed učenja – od jednostavnijih ka složenijim zadacima, od 

upoznavanja sa osnovama struke do samostalnog izvođenja kompleksnih instalaterskih poslova. 

Evaluacija učeničkih postignuća zasniva se na kontinuiranom praćenju, formativnom ocjenjivanju i 

praktičnim provjerama, uz naglasak na kvalitetu rada, razumijevanje postupaka, sigurnost, saradnju i 

spremnost za učenje. Međupredmetna povezanost ostvaruje se sa stručno - teorijskim predmetima 

kao što su: Tehničko crtanje, Tehnička mehanika, Osnove elektrotehnike, Mašinski materijali, 

Tehnologija mašinskih i cijevnih instalacija, te sa općeobrazovnim nastavnim predmetima kao što su 

Matematika u struci, Fizika, Informatika i Poduzetništvo. Time se osigurava integrisano i funkcionalno 

znanje koje učenici mogu primijeniti u praksi. Na kraju obrazovnog procesa, učenici koji su uspješno 

savladali sadržaje praktične nastave posjeduju znanja, vještine i kompetencije potrebne za uključivanje 

u tržište rada, nastavak školovanja ili pokretanje vlastitog posla. Postaju odgovorni i profesionalni 

pojedinci sposobni da prepoznaju izazove savremenog društva, aktivno doprinesu razvoju struke i 

kontinuirano unaprjeđuju vlastite kompetencije. Nastavni predmet Praktična nastava pripada 

području tehničkog i stručnog obrazovanja i izučava se tokom sve tri godine školovanja, u skladu s 

nastavnim planom. Savremeni koncept ovog predmeta temelji se na učenju kroz rad, inovativnim 

pristupima podučavanju, individualizaciji procesa učenja i jačanju povezanosti sa realnim sektorom. 

Time se stvara čvrsta osnova za razvoj kvalitetnog kadra koji odgovara potrebama savremenog tržišta 

i društva u cjelini. 

U okviru nastavnog predmeta Praktična nastava teži se ostvarivanju sljedećih odgojno-obrazovnih 

ciljeva: 

 Razvijanje tehničkih i tehnoloških znanja. 
 

Sticanje dubinskog razumijevanja principa rada, instalacije, održavanja i popravke sistema 
grijanja, klimatizacije i vodovoda omogućava učenicima uspješno izvršavanje radnih zadataka. 

 
 Unapređenje praktičnih vještina. 

Instalater grijanja, klima – uređaja i vode mora ovladati konkretnim radnim postupcima, 

radnim tehnikama, alatima i mašinama u cilju efikasnog izvođenja radova uz poštovanje 

standarda kvaliteta i sigurnosti. 

 Jačanje odgovornosti i profesionalne etike. 

Učenici uče da tačnost, pouzdanost, poštovanje rokova i standarda kvaliteta nisu samo 

poželjne osobine, već osnovne pretpostavke za uspješan rad u realnom sektoru. Kroz praktične 

zadatke učenici se suočavaju sa izazovima koji od njih zahtijevaju donošenje odluka, rješavanje 

problema i snalažljivost, što dodatno jača njihovu samostalnost i profesionalnu zrelost. 

 Podizanje svijesti o zaštiti životne sredine. 

Primjenjujući ekološke principe u svakodnevnom radu uz racionalno korištenje materijala i 

smanjenje otpada odgaja generacije stručnjaka koji su ne samo tehnički kompetentni, već i 

društveno odgovorni. 

Oblasti koje se izučavaju u nastavnom predmetu Praktična nastava za zanimanje Instalater grijanja, 

klima - uređaja i vode su: 

 

 

OBLAST A: Analiza, planiranje i organizacija rada 

Analiza, planiranje i organizacija rada u okviru praktične nastave za zanimanje Instalater grijanja, klima 
– uređaja i vode obuhvata osposobljavanje učenika za pravilno obavljanje radnih zadataka. Učenici se 
upoznaju sa radionicama ili prostorima u kojima se obavlja obuka te njihovom opremljenošću 
potrebnim alatom i uređajima. Tehničku dokumentaciju čitaju bez smetnji zahvaljujući ranijoj stručno-
teoretskoj pripremi te pristupaju izvođenju radova. Odabiru potrebne materijale, elemente za 
postavljanje instalacija, alate, mjerne uređaje i uređaje za provjeru kvaliteta završenih radova. 
Analiziraju i donose zaključke o vremenu izrade i redoslijedu operacija. Razvijaju odgovornost za vlastiti 
rad, te se realno odnose prema procjenama i analizi svog rada. 

OBLAST B: Priprema radnog mjesta 

Priprema radnog mjesta u okviru praktične nastave za zanimanje Instalater grijanja, klima – uređaja 

i vode obuhvata organizaciju radnog prostora, odabir materijala te pripremu alata, mašina i opreme 

za efikasan rad i sigurnost. U nastavnom procesu učenici se osposobljavaju za efikasno korištenje 

naprava za pridržavanje, korištenje alata za pričvršćavanje i pritezanje elemenata što im olakšava 

pripremu radnog mjesta. Učenici stiču praktične vještine potrebne za samostalno izvođenje 

instalaterskih radova uz poštovanje tehničkih standarda. Obučavaju se za pravilno rukovanje i 

čuvanje mjerno-regulacionih uređaja te organizacijom alata i uređaja na predviđenim mjestima. 

Održavanje i čišćenje radionice nakon posla doprinosi organizacionom sistemu i održavanju higijene, 

dok redovno održavanje alata, uređaja i sredstva za rad produžava vijek trajanja i ispravan rad. 

Učenici učestvuju u prijemu i skladištenju potrošnog materijala ili sredstava za rad te vode računa o 

njihovoj potrebnoj količini. Tehničku dokumentaciju, knjige i kataloge proizvoda drže na poznatom, 

predviđenom mjestu. Vode računa o sredstvima za zaštitu na radu te iste koriste. Provjeravaju stanje 

na mjestima za skladištenje otpada radi odlaganja novonastalog. 

OBLAST C: Operativni poslovi 

Oblast Operativni poslovi obuhvata praktične aktivnosti koje su ključne za razvoj stručnih 

kompetencija instalatera grijanja, klima - uređaja i vode. Kroz sve tri godine školovanja učenici 

postupno savladavaju tehničke i tehnološke postupke obrade i ugradnje materijala, montaže 

sistema i puštanja u rad različitih instalacijskih komponenti. Učenici primjenjuju znanja stečena 

na stručno-teorijskoj nastavi prilikom odabira materijala i alata za obradu. Usvajaju i razvijaju 

vještine u izvođenju različitih operacija kao što su: sječenje, rezanje, turpijanje, bušenje, 

brušenje, narezivanje navoja, upuštanje, poliranje, savijanje, zavarivanje, lemljenje i termička 

obrada. Također, ovladavaju radom na mašinama i uređajima za savijanje cijevi, limova i šipki te 

rukovanjem pumpama, kompresorima i agregatima. Učenici planiraju i izvode montažu sistema 

grijanja, hlađenja i sanitarnih instalacija prema tehničkoj dokumentaciji i propisanim 

standardima. Podešavaju radne parametre sistema, nadziru njihov rad, provode funkcionalna 

testiranja te analiziraju i dokumentuju radne procese. Pridržavaju se redoslijeda operacija, 

slijede uputstva proizvođača i primjenjuju odgovarajuće zaptivne i spojne materijale. Kroz timski 

rad, učenici razvijaju komunikacijske vještine, koordiniraju zadatke s kolegama i korisnicima, 

savjesno rukuju opremom i pridržavaju se mjera zaštite na radu i zaštite okoliša. Na taj način 

oblikuju lični profesionalni stil rada i stiču samopouzdanje za izlazak na tržište rada kao 

kompetentni stručnjaci. 

OBLAST D: Administrativni poslovi 

Tokom školovanja, učenici postupno razvijaju administrativne kompetencije neophodne za 

efikasno vođenje tehničke i operativne dokumentacije u radu instalatera. Cilj ove oblasti je 

osposobljavanje učenika za precizno i odgovorno evidentiranje radnih aktivnosti, tehničkih 

podataka i procesa održavanja sistema grijanja, hlađenja i sanitarnih instalacija. Učenici uče 

popunjavati radne naloge, servisne listove i Dnevnik rada, vode osnovnu evidenciju o 

potrošnji materijala, stanju alata, opreme i uređaja, kao i o kvarovima, intervencijama i 

planiranim servisima. Poseban akcenat stavlja se na sistematsko bilježenje radnih 

parametara (pritisak, temperatura, vlažnost) u ključnim tačkama sistema tokom radnog 

dana. Osim tehničke evidencije, učenici se uvode u osnovne administrativne zadatke 

povezane s nabavkom materijala, praćenjem distribucije opreme i arhiviranjem 

dokumentacije. Razvijaju svijest o važnosti urednog čuvanja kataloga, knjiga i dokumenata 

na predviđenim mjestima, kao i o pravilnoj upotrebi formulara i izvještajnih obrazaca. Kroz 

praktične zadatke, učenici stiču vještine kreiranja različitih oblika izvještaja – kako u 

papirnoj, tako i u elektronskoj formi, uključujući integraciju fotografija i digitalnih potpisa. 

Ova oblast razvija preciznost, odgovornost i tehničku pismenost, pripremajući učenike za 

administrativne zahtjeve savremenog radnog okruženja u sektoru instalacija. 

OBLAST E: Kominukacija i saradnja s drugima 

Komunikacija i saradnja s drugima predstavljaju ključne kompetencije u profesionalnom 

okruženju instalatera grijanja, klima – uređaja i vode. Ova oblast razvija kod učenika sposobnost 

timskog rada, usklađivanja vlastitih aktivnosti s kolegama i uvažavanja podjele zadataka unutar 

radnog kolektiva. Učenici uče da jasno i efikasno razmjenjuju informacije, koriste stručnu 

terminologiju i konstruktivno učestvuju u planiranju i izvođenju zadataka. Kroz praktične situacije 

učenici razvijaju međuljudske vještine potrebne za uspješno rješavanje radnih problema, 

prilagođavanje promjenama i donošenje odluka na temelju stečenih znanja i iskustava. Uče se 

poštovanju dogovorenih rokova, radnih procedura i sigurnosnih pravila, a posebno se naglašava 

važnost pažljivog rukovanja opremom i instalacijama kako bi se izbjegla oštećenja tokom ugradnje 

ili održavanja. Učenici se osposobljavaju i za komunikaciju s krajnjim korisnicima – dajući jasne i 

korisne upute za upotrebu i održavanje instalacija i uređaja. Kroz ovaj proces razvijaju 

profesionalnu odgovornost, samopouzdanje i kritičko razmišljanje, te oblikuju vlastiti stil rada koji 

im omogućava samostalnost i spremnost za uključivanje na tržište rada. Oblast doprinosi izgradnji 

pozitivnih stavova, međusobnog uvažavanja i etičkog djelovanja u radnom okruženju. 

OBLAST F: Osiguranje kvaliteta 

Osiguranje kvaliteta je suštinski dio profesionalnog djelovanja instalatera grijanja, klima – 

uređaja i vode, a ova oblast razvija kod učenika sposobnost da prepoznaju, kontrolišu i 

unapređuju kvalitet procesa, proizvoda i usluga. Učenici na praktičnu nastavu dolaze sa 

osnovnim teorijskim znanjem o normama i standardima kvaliteta, koje dalje razvijaju kroz 

konkretne radne zadatke. Tokom školovanja učenici se osposobljavaju da vrše ulaznu, 

međufaznu i završnu kontrolu materijala, alata, uređaja i elemenata sistema. Pravilno biraju 

vrste elektroda i količine tehničkih gasova, koriste kvalitetan alat, i prate tačnost u obradi i 

montaži elemenata. U radu primjenjuju savremene mjerno-regulacione uređaje, uključujući 

laserske mjerne instrumente, te vode računa o njihovoj ispravnosti i baždarenju. Posebno se 

naglašava preciznost u izvođenju i kontrolnim mjerenjima u svim fazama radnog procesa. 

Učenici razvijaju svijest o važnosti poštivanja tehničke dokumentacije, normi i propisanih 

procedura, uključujući sigurno rukovanje opasnim materijama. Prate savremene trendove u 

razvoju tehnologije i materijala, te aktivno učestvuju u implementaciji novih rješenja. Stiču 

sposobnost analitičkog razmišljanja, identifikovanja nedostataka i predlaganja korektivnih 

mjera, uz primjenu stručne literature, stranih jezika i komunikaciju s drugim strukama.  

OBLAST G: Zaštita zdravlja i životne okoline 

Ova oblast razvija svijest učenika o važnosti očuvanja zdravlja na radnom mjestu i 

odgovornog odnosa prema okolišu. Tokom školovanja učenici stiču znanja i vještine koje 

im omogućuju sigurno izvođenje radova, identifikaciju opasnosti i primjenu preventivnih 

mjera u svakodnevnim radnim situacijama. Učenici uče da prepoznaju rizike specifične za 

rad u zatvorenim i otvorenim prostorima, kao što su prisustvo štetnih gasova, rad s 

otvorenim plamenom, visoka temperatura i pritisak. Obučavaju se za korištenje lične 

zaštitne opreme (zaštitna odjeća, obuća, zaštita za disajne organe, vid i sluh), kao i za 

sigurno rukovanje alatima i uređajima. Poseban naglasak stavlja se na mjere zaštite od 

požara, rada na visinama i reagovanja u vanrednim situacijama, uključujući poznavanje 

prve pomoći i pravilnu komunikaciju s nadležnim službama. Razvija se i ekološka svijest 

kroz pravilno zbrinjavanje otpada, selekciju materijala, racionalnu upotrebu resursa i 

izbjegavanje upotrebe supstanci koje štete atmosferi ili vodenim tokovima. Učenici se 

osposobljavaju za praćenje ispravnosti instalacija i uređaja koji mogu predstavljati rizik po 

zdravlje i okolinu (npr. posude pod pritiskom, električne i plinske instalacije). Pridržavanje 

važećih zakonskih i podzakonskih propisa, kao i redovni zdravstveni pregledi, predstavljaju 

dio standardnog profesionalnog ponašanja. Kroz sve ove aktivnosti, učenici razvijaju 

odgovorne stavove prema sopstvenom zdravlju, zdravlju drugih i očuvanju životne sredine. 

A 
ANALIZA, PLANIRANJE I ORGANIZACIJA RADA 

Ishod učenja 

A.I. 1. Prepoznaje osnovne 
zadatke instalaterskog zanimanja 
u okviru tehničke dokumentacije. 

 

 

A.2.  Razlikuje osnovne faze u 
izvođenju instalaterskih radova. 

 

Indikatori 
A.I.1.1. Prepoznaje simbole i elemente u tehničkoj dokumentaciji.  
A.I.1.2. Povezuje vrste materijala s vrstom instalacije. 
A.I.1.3. Identifikuje osnovne dijelove i funkcije sistema grijanja i 
vodovoda.  
 
 
A.2.1. Nabraja redoslijed operacija u montaži jednostavne 
instalacije.  
A.2.2. Procjenjuje jednostavne tehničke zahtjeve zadatka.  
A.2.3. Određuje potrebne alate i materijale za obavljanje radnog 
zadatka. 

KLJUČNI SADRŽAJI 

Tehnički crtež, radni nalog, simboli, redoslijed radnji, osnovne instalacije, alat, materijal, organizacija 
rada. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 
 
U prvoj godini učenici započinju obrazovni put upoznavanjem s osnovnim tehničkim dokumentima i 
alatima. Kroz nastavu i praktične vježbe, učenici analiziraju radne naloge i tehničke crteže, čime stiču 
osnovnu sposobnost čitanja i interpretacije montažnih uputa i planova instalacija. Osposobljavaju se za 
ocrtavanje pozicija instalacijskih elemenata i pravilno postavljanje nosača, kao i za osnovne procese 
obrade cijevi poput rezanja, savijanja i narezivanja navoja. 

2. Mogućnost ostvarivanja međupredmetne povezanosti – međupredmetne korelacije 

Međupredmetna povezanost se ostvaruje sa stručno-teorijskim nastavnim predmetima kroz tehničku 
dokumentaciju, simbole, radne naloge i redoslijed aktivnosti koji se prirodno povezuju sa Tehničkim 
crtanjem. Kroz ovaj nastavni predmet učenici razvijaju sposobnost interpretacije tehničkih simbola, 
tlocrta i šema koji su ključni za razumijevanje radnih naloga i precizno izvođenje zadataka u praktičnom 
radu. Znanja stečena kroz crtanje presjeka i projekcija direktno se primjenjuju prilikom obilježavanja 
pozicija i postavljanja instalacija. Matematika u struci osigurava temelj za prostornu orijentaciju i tehničku 
preciznost kroz proračune dužina, površina i zapremina. Učenici koriste matematičke vještine za tačno 
mjerenje, određivanje dimenzija cijevi te za konverziju mjernih jedinica pri prenošenju dimenzija iz crteža 
u stvarni prostor. Tehnička mehanika doprinosi razumijevanju osnovnih sila koje djeluju na nosače i 
instalacijske elemente, kao i važnosti pravilnog pozicioniranja i učvršćivanja dijelova kako bi se izbjegla 
mehanička oštećenja i curenja. Mašinski materijali omogućuju učenicima upoznavanje s vrstama 

SrednjeI 

Godine učenja i podučavanja predmeta: 1 

PK4 – Odgojno-obrazovni ishodi 

materijala koji se koriste za cijevi i armature, njihovim svojstvima, te pravilnim načinima obrade i spajanja. 
Poznavanje materijala doprinosi pravilnom izboru alata i tehnike pri postavljanju instalacija. 
Ova korelacija omogućuje cjelovito učenje, povezujući teorijska znanja sa praktičnom primjenom u 
radnom okruženju. 
 
3.Mogućnosti odgojnog djelovanja i razvoja ključnih kompetencija – kompetencijski pristup 
 
Učenici u ovoj fazi obrazovanja ne razvijaju samo stručne vještine, već i lične i društvene kompetencije. 
Kroz planiranje i analizu rada razvija se osjećaj odgovornosti, preciznosti i radne etike. Učenici se podstiču 
na saradnju i timski rad, osobito pri zajedničkom rješavanju zadataka ili razradi radnih naloga. Ujedno se 
jača svijest o važnosti tehničke tačnosti, sigurnosti i ekološke odgovornosti. Učenik se osposobljava za 
razumijevanje zadatka, odabir alata i materijala te samostalnu pripremu rada, čime se stvara temelj za 
cjeloživotno učenje i profesionalni razvoj u instalaterskoj struci. 

B 
PRIPREMA RADNOG MJESTA 

Ishod učenja 

B.I.1. Priprema osnovne alate i 
materijale za rad. 

 

B.I.2. Priprema radno mjesto 
prema zahtjevima sigurnosti i 
efikasnosti. 

Indikatori 
B.I.1.1. Razlikuje vrste osnovnih alata. (ključ, pila, stega) 
B.I.1.2. Provjerava ispravnost alata.  
B.I.1.3. Pravilno postavlja alat na radno mjesto. 
 
B.I.2.1. Prepoznaje opasnosti na radnom mjestu.  
B.I.2.2. Održava red i čistoću radnog prostora.  
B.I.2.3. Osigurava dostupnost alata i materijala. 
B.I.2.4. Provodi osnovnu provjeru mašina i uređaja. 
 

KLJUČNI SADRŽAJI 

Zaštita, organizacija, redoslijed, osnovna provjera, oprema, funkcionalnost. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Učenicima dati priliku da sami pripremaju radno mjesto, koriste alat i zaštitnu opremu. Podsticati ih na 
međusobnu komunikaciju, rješavanje zadataka i dijeljenje odgovornosti. Korištenje edukativnih 
videozapisa, prezentacija i slika za prikaz pravilne pripreme radnog mjesta. Učenjem uz tehničke crteže 
kod učenika razvijati vještinu čitanja nacrta i njihovu primjenu u praksi. Kombinacijom praktičnih 
zadataka, posmatranja, kvizova i razgovora nastavu učiniti raznovrsnijom i zanimljivijom. Učenike ne 
vrijednovati samo po znanju, već i po pristupu radu, sigurnosti i timskoj saradnji. 

2. Mogućnost ostvarivanja međupredmetne povezanosti – međupredmetna korelacija 

Moguća je međupredmetna povezanost sa stručno – teorijskim nastavnim predmetima:  

Tehničko crtanje omogućava učenicima da pravilno interpretiraju i koriste crteže koji služe kao osnovni 
vodič za pripremu radnog prostora. Na temelju crteža, učenici mogu precizno odabrati alate i materijale 
potrebne za rad, razumjeti raspored uređaja te odrediti gdje se svaki element treba postaviti na radnom 
mjestu. Također, uče kako čitati i interpretirati tehničke specifikacije koje se odnose na opremu i alate 
koje koriste u praksi. Matematika u struci pomaže učenicima da savladaju osnovne proračune koji su 
potrebni za rad na terenu. Mjerenje dimenzija alata, materijala i prostora ključno je za pravilno 
postavljanje alata i opreme. Također, učenici moraju izračunati parametre poput potrebnih razmaka 
između mašina ili opreme, kako bi se osigurala sigurnost i efikasnost rada. Tehnička mehanika igra ključnu 
ulogu u razumijevanju svojstava alata i materijala. Učenici stiču znanje o mehaničkim principima koji 

upravljaju radom alata i mašina, uključujući sile koje na njih djeluju, trenje, stabilnost i ravnotežu. Ove 
informacije su ključne prilikom provjere ispravnosti alata i mašina, kao i prilikom njihovog postavljanja na 
radno mjesto. Poznavanje mašinskih materijala omogućava učenicima da odaberu odgovarajuće 
materijale za konkretne zadatke, imajući u vidu njihove karakteristike, kao što su čvrstoća, otpornost na 
temperaturu i koroziju. Također, učenici uče kako pravilno skladištiti materijale i alate, održavajući radno 
mjesto urednim i sigurnim. 

3. Mogućnosti odgojnog djelovanja i razvoja ključnih kompetencija – kompetencijski pristup 

Učenje otpornosti materijala omogućava razvoj ključnih kompetencija potrebnih za rješavanje tehničkih 
izazova. Vještina rješavanja problema jača kroz analitičke i grafičke metode rješavanja zadataka, dok 
matematička kompetencija dolazi do izražaja kroz vektorsku algebru i izračunavanje sila. Prirodno-
naučna kompetencija razvija se razumijevanjem osnovnih fizičkih zakona koji upravljaju ponašanjem 
materijala pod opterećenjem, te njihovom primjenom u inžinjerskim situacijama. Savremena nastava 
uključuje digitalnu kompetenciju, koristeći softverske alate za modeliranje naprezanja i deformacija. 
Komunikacijska kompetencija razvija se kroz timski rad i prezentacije rješenja, dok inovativnost i 
kreativnost podstiču istraživanje novih tehnologija. 
 

C 
OPERATIVNI POSLOVI 
 
Ishod 

C.I.1. Tumači tehničko-tehnološku 
dokumentaciju za osnovne 
instalacijske zadatke. 

 

 

C.I.2. Postavlja osnovne 
vodovodne i grijne instalacije. 

Indikatori 
C.I.1.1. Identifikuje sadržaj radnog naloga u kontekstu zadatka. 
C.I.1.2. Prepoznaje simbole i oznake na tehničkim crtežima. 
C.I.1.3. Razlikuje dijelove upute o montaži i njihovu primjenu u 
praksi. 
C.1.4. Koristi odgovarajući alat i tehniku.  
 
 
C.I.2.1. Ocrtava i obilježava pozicije prema tehničkoj dokumentaciji. 
C.I.2.2. Postavlja osnovne nosače za cijevi i uređaje. 
C.I.2.3. Priprema cijevi rezanjem i savijanjem prema dimenzijama. 
 

KLJUČNI SADRŽAJI 

Radni nalog, nacrti, montažne šeme, upute proizvođača, standardizirani simboli i oznake na tehničkim 
crtežima za vodovodne, grijne i klimatizacijske instalacije, ručni i električni alati prema vrsti materijala i 
zadatka, vrste i funkcija nosača za cijevi i uređaje, tehnike savijanja cijevi. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Nastava u okviru operativnih poslova treba se temeljiti na jasnoj povezanosti između teorijskih znanja i 
praktične primjene. Učenike je potrebno postepeno uvoditi u tumačenje tehničko-tehnološke 
dokumentacije kroz rad s radnim nalozima, uputama za montažu i tehničkim crtežima. Prvi koraci 
uključuju analizu sadržaja radnog naloga i prepoznavanje osnovnih simbola, pri čemu nastavnik 
demonstrira postupak i zatim vodi učenike kroz vlastite pokušaje. U praktičnom dijelu rada, učenici 
najprije uče obilježavati pozicije prema dokumentaciji, koriste osnovne alate i tehniku te izrađuju 
jednostavne dijelove instalacija – rezanjem, savijanjem i postavljanjem nosača. Poseban naglasak stavlja 
se na dosljedno poštivanje pravila sigurnosti na radu i urednost radnog mjesta. Korištenje stvarnih 

primjera i problemski usmjerenih zadataka dodatno motiviše učenike i razvija njihovu odgovornost 
prema radu. 

2. Mogućnost ostvarivanja međupredmetne povezanosti – međupredmetna korelacija 

U nastavnom predmetu Tehničko crtanje, učenici savladavaju čitanje i tumačenje tehničke 
dokumentacije, prepoznavanje simbola, oznaka i šema, što je osnova za realizaciju ishoda učenja 
praktične nastave (npr. prepoznavanje sadržaja radnog naloga i tehničkih crteža). Ova vještina 
omogućava precizno obilježavanje i izvođenje instalacija prema zadanoj dokumentaciji. 
Matematika u struci podržava razvoj preciznosti u mjerenju i određivanju dimenzija, što je presudno pri 
rezanju i savijanju cijevi. Također, poznavanje mjernih jedinica, omjera i geometrijskih odnosa korisno je 
kod ocrtavanja i pozicioniranja instalacijskih elemenata. 
Tehnička mehanika doprinosi razumijevanju opterećenja, sila i momenta, što je važno pri postavljanju 
nosača i uređaja, osiguravajući stabilnost i funkcionalnost instalacije. 
Nastavni predmet Mašinski materijali omogućava učenicima da razlikuju vrste materijala, njihova 
svojstva i primjenu, što je osnova za pravilan odabir alata i metoda obrade. Poznavanje karakteristika 
materijala važan je faktor pri odabiru odgovarajuće tehnike montaže. 

3. Mogućnosti odgojnog djelovanja i razvoja ključnih kompetencija – kompetencijski pristup 

Učenici kroz ovakvu nastavu razvijaju niz kompetencija. Kroz analizu dokumentacije i izvođenje zadataka 
razvijaju preciznost, tehničku pismenost i sposobnost planiranja – važne elemente cjeloživotnog učenja. 
Rad u paru ili manjoj grupi potiče socijalne i građanske vještine poput timskog rada, komunikacije i 
tolerancije. Samostalno izvođenje jednostavnih instalacija gradi osjećaj odgovornosti, samopouzdanja i 
inicijative. Učenici također usvajaju osnovne vještine organizacije rada, racionalnog korištenja materijala 
i alata, čime se pripremaju za stvarne radne uvjete i stiču temelje profesionalnog ponašanja. 

D 
ADMINISTRATIVNI POSLOVI 
 
Ishodi učenja 

D.I.1. Popunjava jednostavnu 
radnu dokumentaciju. 

 

D.I.2. Primjenjuje osnovna pravila 
urednog vođenja administracije. 

Indikatori 
D.I.1.1. Vodi osnovnu evidenciju utrošenog materijala.  
D.I.1.2. Unosi osnovne podatke u radni nalog. 
D.I.1.3. Bilježi korištenje osnovnih alata i uređaja u zadatku. 
 
C.I.2.1. Pravilno odlaže dokumentaciju na predviđena mjesta. 
C.I.2.2. Objašnjava svrhu dnevnika rada i radnog naloga. 
 

KLJUČNI SADRŽAJI 

Uputstvo, Dokumentacija, Svrha i struktura radnog naloga, Namjena i vođenje dnevnika rada učenika, 
Osnovni obrasci i evidencijski listovi, Evidencija korištenih alata i osnovnih materijala, Razlika između 
potrošnog i trajnog materijala, Osnovna pravila urednog i čitljivog vođenja dokumentacije, Sigurnosna 
pravila i čuvanje dokumentacije u radionici. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Učenici se u okviru ove nastavne cjeline postupno uvode u osnovne administrativne zadatke koje 
instalater mora poznavati i dosljedno primjenjivati u svakodnevnom radu. Nastava treba biti 
organizovana kroz kombinaciju teorijskih uputa, praktičnih demonstracija i vođenih zadataka na 
konkretnim primjerima radnih naloga, obrazaca za evidenciju materijala, alata i uređaja. 
Poželjno je koristiti autentične obrasce iz prakse (npr. radni nalozi, tabele za unos materijala, dnevnici 
rada) kako bi se učenici naviknuli na realnu dokumentaciju koju će sretati u radnom okruženju. Nastava 



14 
 

se može izvoditi u učionici opremljenoj računarima ili u radioničkom prostoru gdje učenici nakon 
praktičnog zadatka evidentiraju upotrebu materijala i alata. 
Nastavnik treba kroz interaktivni pristup učenicima objasniti značenje urednog vođenja evidencije, 
povezujući to sa širim aspektima odgovornosti, praćenja troškova i sigurnosti u radu. Upotreba digitalnih 
obrazaca i jednostavnih softverskih alata (Excel, Google Forms) može dodatno unaprijediti ovu oblast. 
Važno je učenike podstaći da prepoznaju administraciju kao sastavni dio svakog kvalitetno izvedenog 
posla, a ne kao birokratski teret. 

2. Mogućnost ostvarivanja međupredmetne povezanosti – međupredmetna korelacija 

Kroz Matematiku u struci, učenici stiču vještine potrebne za bilježenje i izračunavanje utrošenog 
materijala, čime se podiže preciznost evidencije i planiranja. Tehnička mehanika omogućava 
razumijevanje funkcije i opterećenja alata i materijala, što doprinosi smislenom unosu tehničkih podataka 
u radne naloge. U okviru nastavnog predmeta Mašinski materijali, učenici uče klasifikaciju i osobine 
materijala, što je ključno za pravilnu evidenciju korištenih sredstava u praktičnom radu. 
Tehničko crtanje igra važnu ulogu u učenju ispravnog tumačenja tehničke dokumentacije, čime učenici 
lakše razumiju svrhu radnog naloga i dnevnika rada. Uporedo s razvijanjem tehničkih i operativnih znanja, 
učenici se osposobljavaju za sistematično vođenje evidencije, popunjavanje radne dokumentacije i 
pravilno arhiviranje – vještine koje su neizostavan dio profesionalnog tehničara. 
Ova međupredmetna povezanost osigurava integrisan pristup učenju, gdje administrativne vještine nisu 
izdvojene, već su funkcionalno ugrađene u praktični rad i tehničko razumijevanje radnih procesa. 

3. Mogućnosti odgojnog djelovanja i razvoja ključnih kompetencija – kompetencijski pristup 

Oblast administrativnih poslova značajno doprinosi razvoju nekoliko ključnih kompetencija učenika. Prije 
svega, razvijaju se kompetencije za organizaciju i odgovorno vođenje dokumentacije, što je važno za bilo 
koje zanimanje, a posebno u tehničkim strukama gdje greške u dokumentaciji mogu imati tehničke i 
sigurnosne posljedice. 
Učenici razvijaju i digitalne kompetencije, ako se koriste elektronski obrasci i alati za vođenje evidencije. 
Takođe se jačaju jezičko-komunikacijske vještine, jer učenici uče da jasno, precizno i tehnički ispravno 
popunjavaju dokumente. Socijalna i građanska kompetencija podstiče se kroz učenje o važnosti tačnosti, 
urednosti i odgovornosti u radu, kao i kroz poštovanje procedura i pravila u radnoj zajednici. U konačnici, 
redovno vođenje administracije razvija i kompetenciju samoprocjene i evaluacije rada, jer učenici uče da 
kroz dokumentaciju analiziraju svoj učinak i efikasnost. Time se stvara temelj za cjeloživotno učenje i 
samostalno usavršavanje u struci. 
 

E 
KOMUNIKACIJA I SARADNJA SA DRUGIMA 
Ishod 

E.I.1. Komunicira unutar tima u 
toku izvođenja radova. 

 

Indikatori 
E.I.1.1. Razmjenjuje informacije o zadacima.  
E.I.1.3. Koristi stručnu terminologiju. 
E.I.1.4. Poštuje dogovore i podjelu zadataka. 
 

KLJUČNI SADRŽAJI 

Komunikacija, saradnja, profesionalizam, stručni jezik. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Komunikacija i saradnja su stalno prisutne u realizaciji praktične nastave i potrebno je koristiti aktivne 
metode koje podstiču saradnju i komunikaciju među učenicima. Uvodni dio časa može sadržavati kratku 

diskusiju o značaju dobre komunikacije u timu, uz primjere iz stvarnog radnog okruženja (npr. izvođenje 
instalaterskih radova na terenu). Uslijediti mogu vježbe u paru i manjim grupama u kojima učenici 
dobijaju konkretne zadatke — kao što su zajedničko planiranje postavljanja instalacije, raspodjela uloga, 
upotreba stručne terminologije i vođenje kratkih sastanaka. Nastavnik treba naglasiti važnost slušanja, 
preciznog izražavanja i poštovanja različitih mišljenja u timu. Takođe, treba koristiti situacijske igre (role-
play) gdje učenici simuliraju radne situacije — npr. jedan učenik je voditelj tima, drugi pomoćnik, treći 
zadužen za materijale, itd. 
Posebna pažnja treba biti usmjerena na usvajanje stručnih izraza (npr. ventil, spoj, navoji, pad cijevi) u 
kontekstu svakodnevne komunikacije. Svaki učenik treba imati priliku da u kontrolisanim uslovima vježba 
davanje i primanje uputa, postavljanje pitanja i izvještavanje o izvršenim zadacima. Važno je učenike 
navikavati da dokumentuju dogovore i da ih se pridržavaju. 

2. Mogućnost ostvarivanja međupredmetne povezanosti – međupredmetna korelacija 

Komunikacija i saradnja sa drugima nudi široke mogućnosti povezivanja s drugim nastavnim predmetima, 
omogućavajući dublje razumijevanje i praktičnu primjenu stečenih znanja. 
U nastavnom predmetu Tehničko crtanje, učenici uče prepoznavati simbole, oznake i tehničku 
dokumentaciju, što predstavlja osnovu za jasnu komunikaciju i razumijevanje unutar tima pri izvođenju 
instalacijskih radova. Učenici zajednički analiziraju crteže i dogovaraju podjelu zadataka, čime razvijaju i 
međusobnu saradnju. Matematika u struci doprinosi razvoju preciznosti u izražavanju i prenošenju 
mjernih podataka i tehničkih proračuna, što je ključno za tačnu razmjenu informacija. Kroz praktične 
zadatke učenici usvajaju terminologiju vezanu za dimenzije, količine i proračune, te je koriste u timskom 
radu. U Mašinskim materijalima, učenici upoznaju osobine različitih materijala i uče primjenu stručne 
terminologije, što omogućava jasnu komunikaciju u vezi s izborom i obradom materijala. Kroz timski rad 
učenici razmjenjuju informacije o karakteristikama materijala, planiraju upotrebu i vode evidenciju, 
poštujući dogovore. 
 

3. Mogućnosti odgojnog djelovanja i razvoja ključnih kompetencija – kompetencijski pristup 

Ova oblast snažno doprinosi razvoju socijalne i građanske kompetencije, jer učenici uče kako efikasno 
komunicirati, sarađivati i preuzimati odgovornost za zadatke unutar tima. Uče poštovati dogovorene 
uloge, usklađivati aktivnosti s drugima i doprinijeti zajedničkom cilju. 
Takođe se razvija kompetencija za rješavanje problema, jer timska komunikacija često uključuje i 
dogovaranje o strategijama rada, razmjenu mišljenja i pronalaženje najboljeg rješenja za određeni 
zadatak. Upotrebom stručne terminologije razvija se i jezičko-komunikacijska kompetencija, posebno u 
strukovnom kontekstu. 
Učenici kroz ovu oblast razvijaju i emocionalnu inteligenciju: uče prepoznati i uvažavati emocije i potrebe 
drugih, rješavati konflikte i doprinositi pozitivnoj radnoj atmosferi. Time se ne samo jača profesionalna 
efikasnost, već i stvara temelj za izgradnju međusobnog povjerenja i kolegijalnosti na radnom mjestu. 

F 
OSIGURANJE KVALITETA 
Ishod 

F.I.1. Obavlja ulaznu kontrolu 
materijala i alata. 

 

 

F.I.2. Poštuje redoslijed osnovnih 
operacija pri jednostavnoj 
montaži. 

Indikatori 
F.I.1.1. Prepoznaje tehničke specifikacije osnovnih materijala 
prema radnom nalogu. 
F.I.1.2. Kontroliše osnovna svojstva alata i uređaja prije upotrebe. 
F.I.1.3. Pravilno odlaže i skladišti materijale prema uputstvima. 
 
F.I.2.1. Prati osnovne faze prema radnom nalogu. 
F.I.2.2. Provjerava stabilnost i funkcionalnost svakog spoja. 
F.I.2.3. Pridržava se uputstava za postavljanje elemenata 
instalacije. 

KLJUČNI SADRŽAJI 

Osnovni principi kontrole ulaznih materijala, Kontrola alata i uređaja prije upotrebe, Faze jednostavne 
montaže (nosači, elementi cijevi), Kontrolna mjerenja: položaj, stabilnost, Evidentiranje i prijava 
nepravilnosti, Osnovni materijali (PVC, bakar, čelik) – prepoznavanje i svojstva,Osnovni alati – pregled i 
održavanje. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Oblast kontrole i osiguranja kvaliteta je veoma bitna i časovi trebaju biti kombinacija teorijskog uvoda i 
praktičnih vježbi. Teorijski dio obuhvata upoznavanje s osnovnim tehničkim specifikacijama materijala 
(cijevi, spojevi, ventili) i alatima, dok praktični dio treba obuhvatiti radne situacije u kojima učenici vrše 
vizuelnu kontrolu materijala, testiraju funkcionalnost alata i upoređuju podatke iz radnog naloga sa 
stvarnim stanjem. 

U vježbama je korisno koristiti kontrolne liste (checkliste) koje učenici popunjavaju za svaki zadatak — 
npr. da li su materijali odgovarajuće dimenzije, da li su alati neoštećeni, gdje se i kako skladište 
komponente. Naglasak treba biti na razvoju navike preciznosti i odgovornosti. Tokom izvođenja 
jednostavne montaže, učenike treba podučavati da pažljivo prate redoslijed operacija, da procijene da li 
je spoj stabilan i funkcionalan, i da ponovo provjere svaki korak prema zadanim uputama. 
Posebna pažnja treba se posvetiti učenju pravilnog skladištenja materijala, u skladu s uputstvima 
proizvođača i propisima o sigurnosti i zaštiti zdravlja na radu. Na ovaj način razvijaju se i druge važne 
kompetencije. 

2. Mogućnost ostvarivanja međupredmetne povezanosti – međupredmetna korelacija 

Nastavni predmeti Tehnička mehanika, Matematika u struci i Tehničko crtanje se nadopunjuju u razvoju 
vještina potrebnih za obavljanje osnovnih operacija u instalaterskoj industriji. Kroz ove nastavne 
predmete, učenici razvijaju sposobnost da precizno prepoznaju tehničke specifikacije, pravilno kontrolišu 
alate i materijale, kao i da slijede redoslijed operacija pri montaži i instalaciji.  

3. Mogućnosti odgojnog djelovanja i razvoja ključnih kompetencija – kompetencijski pristup 

Oblast osiguranja kvaliteta direktno doprinosi razvoju kompetencije za rješavanje problema i donošenje 
odluka, jer učenici uče kako da prepoznaju nepravilnosti u materijalima i alatima, kako da preduzmu 
mjere i odluče da li su uslovi zadovoljavajući za nastavak rada. 
Kroz redoslijed radnih operacija i pridržavanje uputstava razvija se kompetencija za samostalno i 
odgovorno izvođenje zadataka. Učenici uče značaj dosljednosti i preciznosti, te razvijaju pažnju prema 
detaljima — što je temelj za postizanje visoke profesionalne kvalitete. 
Također, kroz pravilno skladištenje i odlaganje, razvija se kompetencija za održivost i zaštitu okoliša, jer 
učenici usvajaju navike koje doprinose racionalnom korištenju resursa i sigurnom radnom okruženju. Sve 
ove vještine ključne su za razvoj tehničke kulture i profesionalne etike u zanimanju instalatera. 

G 
ZAŠTITA ZDRAVLJA I ŽIVOTNE OKOLINE 

Ishod 

G.I.1.Primjenjuje osnovne mjere 
lične zaštite. 
 

 

G.I.2. Prepoznaje potencijalne 
opasnosti u radnom prostoru. 

 

G.I.3. Postupa u skladu s 
principima zaštite okoliša i 
racionalne potrošnje energije. 

Indikatori 
G.I.1.1. Koristi ličnu zaštitnu opremu (naočale, rukavice). 
G.I.1.2. Postupa pravilno s alatima.  
G.I.1.3. Prepoznaje oznake opasnosti na radnom mjestu. 
 
 
G.I.2.1. Identifikuje izvore opasnosti (struja, plin, para). 
G.I.2.2. Postupa u slučaju povrede ili nesreće u skladu sa 
protokolima. 
 
G.I.3.1. Razlikuje vrste otpada (metalni, električni, plastični). 
G.I.3.2. Primjenjuje mjere za sprečavanje zagađenja 
G.I.3.3. Objašnjava važnost očuvanja okoliša u radu s instalacijama. 
 

KLJUČNI SADRŽAJI 

Osnovni pojmovi zaštite na radu, Lična zaštitna oprema (vrste i namjena), Izvori opasnosti u 
instalaterskim radovima (struja, plin, visina, oštri alati), Postupci prve pomoći u slučaju povreda, Značenje 
sigurnosnih znakova i signalizacije, Osnovne obaveze učenika i radnika u vezi sa zaštitom na radu, 
Kategorizacija otpada (metalni, električni, hemijski, opasni otpad), Osnovni principi selektivnog odlaganja 
otpada, Uloga instalatera u očuvanju okoliša, Pravilno odlaganje potrošnog i zapaljivog materijala, 
Ekološki prihvatljiva radna praksa. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Učenici zanimanja Instalater grijanja klima – uređaja i vode moraju već u prvoj godini obrazovanja usvojiti 
osnovne principe sigurnosti i ekološki odgovornog ponašanja. Metodička realizacija ove oblasti treba 
započeti praktičnim demonstracijama lične zaštitne opreme (naočale, rukavice, zaštitna obuća), uz 
objašnjenje svrhe svake komponente. Učenike treba motivisati da kroz analizu konkretnih radnih situacija 
uoče moguće opasnosti, kao što su kontakt s električnom energijom, eksplozivnim plinovima, vrućim 
parama ili oštrim predmetima. 
Radioničke vježbe se trebaju fokusirati na sigurno rukovanje alatom, čuvanje reda na radnom mjestu i 
uočavanje sigurnosnih oznaka. Kroz simulacije incidentnih situacija (npr. posjekotina, curenje plina), 
učenici se uče pravilnom reagovanju i osnovnim postupcima prve pomoći, uz naglasak na komunikaciju i 
pozivanje nadležnih osoba. 
Teme zaštite okoliša uključuju sortiranje otpada, sprječavanje zagađenja radne okoline i racionalnu 
upotrebu resursa (vode, energije). Preporučuje se vođenje mini-projekata, poput organizovanja kutka za 
selektivno odlaganje otpada ili mjerenje potrošnje energije tokom izvođenja zadatka. 

2. Mogućnost ostvarivanja međupredmetne povezanosti – međupredmetna korelacija 

Međupredmetna korelacija između nastave iz Tehničke mehanike, Matematike u struci i Tehničkog 
crtanja s ciljem ostvarivanja ishoda učenja vezanih za zaštitu na radu i zaštitu okoliša, može se usmjeriti 
na praktičnu primjenu teorijskih znanja u kontekstu sigurnosti i ekoloških principa. 
Kroz Tehničku mehaniku učenici stiču osnovno razumijevanje zakona sile i trenja, što im pomaže u 
procjeni sigurnosti pri rukovanju alatima i uređajima. Na temelju tih saznanja, učenici u Matematici u 
struci mogu primijeniti proračune za izračunavanje opterećenja i sile koje utiču na radnu opremu, 
osiguravajući time pravilnu primjenu zaštite. Tehničko crtanje im omogućava da pravilno interpretiraju 
oznake opasnosti na radnim crtežima, što je ključno za prepoznavanje potencijalnih opasnosti na radnom 
mjestu. 

3. Mogućnosti odgojnog djelovanja i razvoja ključnih kompetencija – kompetencijski pristup 

Ova oblast značajno doprinosi razvoju kompetencije za ličnu i socijalnu odgovornost. Učenici postaju 
svjesni važnosti brige o vlastitom zdravlju, sigurnosti kolega i zaštiti zajedničkog prostora. Primjena mjera 
zaštite ne posmatra se samo kao obaveza, već i kao profesionalna etika. 
Također se razvija kompetencija za očuvanje okoliša, jer učenici uče kako njihovo ponašanje utiče na 
okoliš i kako da doprinesu održivom razvoju. Razlikovanjem vrsta otpada i racionalnom upotrebom 
energije grade se temelji za odgovorno postupanje u radnom i širem društvenom kontekstu. 

Kroz identifikaciju opasnosti i adekvatno reagovanje učenici razvijaju kompetenciju za snalaženje u 
izvanrednim situacijama. Time se stvara osnova za radnu sigurnost, samopouzdanje i timsko povjerenje, 
što je od izuzetne važnosti u svim instalaterskim poslovima. 

A 
ANALIZA, PLANIRANJE I ORGANIZACIJA RADA 

Ishod učenja 

A.II. 1. Planira i organizuje 
složenije instalaterske 
radove.  

 

A.II.2.  Razlikuje osnovne 
faze u izvođenju 
instalaterskih radova. 

Indikatori 
A.II.1.1. Planira operacije s obzirom na vrijeme, alate i materijale. 
A.II.1.2. Planira dinamiku izvođenja radova prema tehničkoj 
dokumentaciji. 
 
 
 
A.II.2.1. Nabraja redoslijed operacija u montaži jednostavne instalacije. 
A.II.2.2. Procjenjuje jednostavne tehničke zahtjeve zadatka.  
A.II.2.3. Određuje potrebne alate i materijale. 

KLJUČNI SADRŽAJI 

Priprema potrebne dokumentacije, tehnički crtež, simboli, redoslijed radnji, osnovne instalacije, alat, 
materijal, organizacija rada, priprema, montaža, testiranje, radni nalog, redoslijed aktivnosti. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 
Učenje planiranja i organizacije instalaterskih radova započinje analizom konkretnih radnih naloga i 
tehničke dokumentacije. Kroz interaktivne radionice učenici se vode korak po korak kroz proces 
definisanja aktivnosti: od tumačenja crteža i uputstava, preko određivanja potrebnih alata i materijala, 
do procjene vremena i redoslijeda izvođenja radova. 
Nastavnik koristi pristup temeljen na rješavanju problema, gdje učenici sami predlažu plan izvođenja za 
konkretne zadatke. Pomaže im se da logički razmisle koje operacije moraju prethoditi drugima (npr. 
postavljanje nosača prije montaže cijevi), kao i koje faktore moraju uzeti u obzir pri organizaciji rada 
(vrsta materijala, radno okruženje, dostupni alati). 
Za razvijanje sposobnosti samostalnog planiranja preporučuje se grupni rad: svaki tim priprema plan 
izvođenja jednog dijela instalacije, koji zatim zajednički komentarišu i usklađuju. Time se povezuje 
tehnička logika, komunikacija i odgovornost u timu. 

2. Mogućnost ostvarivanja međupredmetne povezanosti – međupredmetne korelacije 

Međupredmetna korelacija između nastavnih predmeta Tehnologija obrade i montaže, Tehnologija 
mašinskih i cijevnih instalacija, Pogonske i radne mašine i Poduzetništvo u kontekstu analize, planiranja 
i organizacije rada ne samo da razvija tehnička znanja i vještine, nego i sposobnosti efikasnog upravljanja 
radnim procesima.  
Nastavni predmet Tehnologija obrade i montaže omogućava učenicima da razviju vještine planiranja i 
organizacije složenijih instalaterskih radova. Kroz učenjenje o tehnikama obrade i montaže, učenici stiču 
znanja o različitim operacijama koje su potrebne za uspješno obavljanje radova. Uče kako planirati 
potrebne resurse, alate i materijale, a također će se baviti i optimizacijom vremena u izvođenju radova. 
U ovoj fazi učenici uče kako uskladiti radne operacije s tehničkom dokumentacijom, kao i dinamiku 
izvođenja radova prema planu. 
Kroz Tehnologiju mašinskih i cijevnih instalacija učenici se upoznaju s tehničkim aspektima instalacija, s 
posebnim naglaskom na cijevne i mašinske sisteme. Učenici uče kako analizirati i procijeniti tehničke 
zahtjeve zadatka, razlikovati različite faze instalacije i montaže, te odabrati potrebne alate i materijale. 

SrednjeII 

Godine učenja i podučavanja predmeta: 2 

Ovaj nastavni predmet pruža učenicima konkretna znanja o tome kako pravilno organizovati radne 
operacije i kako se pridržavati standarda i procedura tokom izvođenja instalacija. 
Poduzetništvo doprinosi učenju o organizaciji rada i upravljanju resursima u kontekstu poslovnog 
okruženja. Učenici razvijaju vještine planiranja radnih zadataka uzimajući u obzir ekonomske, tehničke i 
vremenske faktore. Kroz Poduzetništvo, učenici stiču uvid u način na koji se planiraju složeni radovi u 
stvarnim uslovima, kako bi se osigurala konkurentnost na tržištu. Ovaj nastavni predmet je ključan za 
razumijevanje poslovnih aspekata instalaterskih radova, uključujući planiranje resursa, optimizaciju 
troškova i implementaciju radnih planova.     
 
3.Mogućnosti odgojnog djelovanja i razvoja ključnih kompetencija – kompetencijski pristup 
 
Kroz ovu oblast učenici razvijaju kompetenciju za rješavanje problema i upravljanje zadacima, jer uče 
kako sagledati zadatak kao cjelinu, ali i razložiti ga na faze. Uče praviti razliku između planiranja i 
izvođenja te shvataju važnost dobre pripreme u prevenciji grešaka. 
Također se razvija kompetencija za odgovorno i efikasno korištenje resursa, jer učenik mora znati koliko 
i koji alat i materijal mu je potreban za uspješnu montažu. Time se smanjuju nepotrebno rasipanje 
resursa i troškovi, što je važan aspekt profesionalnog ponašanja. 
Osim toga, ova oblast doprinosi razvoju organizacijskih i timskih vještina – učenici usvajaju logiku radnog 
procesa, sposobnost da planiraju vrijeme i poštuju zadane rokove, što im pomaže u pripremi za realne 
radne uslove i rad pod pritiskom. Ove vještine su osnova za napredovanje u struci i uspješan prelazak iz 
školskog u radni kontekst. 

B 
PRIPREMA RADNOG MJESTA 

Ishod učenja 

B.II.1. Izrađuje plan 
pripreme radnog mjesta za 
kompleksnije instalacijske 
radove (centralno grijanje, 
klimatizacija). 

 

B.II.2. Priprema radno 
mjesto prema zahtjevima 
sigurnosti i efikasnosti. 

Indikatori 
B.II.1.1. Razvija plan rada s detaljima svih potrebnih faza instalacije. 
B.II.1.2. Provjerava ispravnost alata.  
B.II.1.3. Osigurava dostupnost svih alata i rezervnih dijelova na radnom 
mjestu.  
 
 
 
B.II.2.1. Primjenjuje zaštitu na radu prilikom rada s električnim 
uređajima. 
B.II.2.2. Osigurava da su svi radni uslovi u skladu s normama zaštite na 
radu. 
B.II.2.3. Planira raspodjelu resursa za višednevne instalacijske projekte. 
 

KLJUČNI SADRŽAJI 

Zaštita, organizacija, redoslijed, osnovna provjera, oprema, funkcionalnost. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Nastavna aktivnost započinje analizom kompleksnijih instalacijskih zadataka (npr. postavljanje sistema 
centralnog grijanja ili klimatizacije), na osnovu kojih učenici izrađuju plan pripreme radnog mjesta. 
Nastavnik koristi demonstracije i primjere iz prakse kako bi učenicima pokazao koje sve faze rada treba 
predvidjeti i kako sistematski organizovati prostor i materijale. Učenici zatim individualno ili timski 
izrađuju vlastiti plan pripreme, u kojem označavaju faze instalacije, listu potrebnog alata i dijelova i 
definišu raspored materijala na radnom mjestu radi efikasnosti. Poseban fokus stavlja se na održavanje 

alata (provjera ispravnosti i funkcionalnosti) i postavljanje svih sigurnosnih mjera za rad s električnim 
komponentama, gasnim instalacijama i drugim potencijalno rizičnim uređajima. Kao dodatna aktivnost, 
preporučuje se organiziranje „simulirane radionice“ u kojoj učenici raspoređuju opremu, postavljaju 
barijere ili oznake i definišu pravila kretanja unutar radnog prostora. Tako se stvara realan kontekst i 
jača svijest o sigurnosti i efikasnosti. 

2. Mogućnost ostvarivanja međupredmetne povezanosti – međupredmetna korelacija 

Tehnologija obrade i montaže pruža učenicima znanje o planiranju radnog prostora za instalacijske 
radove, uključujući razmjenu informacija o potrebnim alatima, materijalima i organizaciji radnog mjesta. 
Učenici razvijaju plan rada koji uključuje sve potrebne faze instalacije, uz naglasak na efikasnu 
organizaciju prostora i dostupnost alata. Učenici također uče o održavanju alata, što je ključno za 
sigurnost i efikasnost rada. Kroz Poduzetništvo, učenici stiču vještine vezane uz organizaciju resursa, 
optimizaciju troškova i planiranje radnih zadataka na višim nivoima. Planiranje raspodjele resursa za 
kompleksne projekte zahtijeva razumijevanje ekonomskih aspekata, vremenskih okvira i upravljanja 
timom, što je ključno za uspješno izvođenje instalacija u realnim uslovima. 
 

3. Mogućnosti odgojnog djelovanja i razvoja ključnih kompetencija – kompetencijski pristup 

Oblast pripreme radnog mjesta snažno doprinosi razvoju kompetencije za organizaciju rada i tehničku 
preciznost. Učenici uče kako pravovremeno i sistematski pristupiti organizaciji zadatka, kako bi se 
spriječili zastoji, greške i nesigurni uslovi tokom izvođenja radova. 
Također se razvijaju kompetencije iz oblasti sigurnosti i profesionalne odgovornosti, jer učenici moraju 
poznavati i primjenjivati napredne mjere zaštite na radu, uključujući identifikaciju rizika, korištenje 
zaštitne opreme i usklađivanje s važećim normama. Kroz planiranje rada za višednevne zadatke učenici 
razvijaju i sposobnost strateškog razmišljanja i predviđanja potreba, što je ključno za složene 
instalaterske projekte. 
Ova oblast povezuje tehničko znanje, sigurnosne procedure i sposobnost upravljanja resursima u 
realnom radnom kontekstu, čime direktno priprema učenike za samostalan rad i saradnju u 
profesionalnom okruženju. 
 
 

C 
OPERATIVNI POSLOVI 
 
Ishod 

C.II.1. Izvodi razvoj i 
montažu funkcionalnih 
instalacijskih mreža. 

 

 

C.II.2. Montira i demontira 
pojedine sklopove. 

 

Indikatori 
C.II.1.1. Kombinuje elemente mreže (cijevi, spojnice, ventili) u 
funkcionalnu cjelinu. 
C.II.1.2. Spaja elemente pomoću odgovarajućih alata i tehnika. 
C.II.1.3. Provodi osnovnu funkcionalnu provjeru nakon montaže. 
C.II.4. Koristi odgovarajući alat i tehniku. 
 
 
C.II.2.1. Postavlja nosače i pozicionira uređaje: radijatori, 
ventilokonvektori i dr. 
C.II.2.2. Spaja uređaje na instalacijsku mrežu i izvor energije. 
C.II.2.3. Provjerava spojeve i stabilnost sistema. 
 

KLJUČNI SADRŽAJI 

Preciznost u dimenzijama i kvalitetu izrade. Uspješnost spajanja pod pritiskom i na različitim 
materijalima. Postavljanje grijaćih/rashladnih uređaja i tijela. Ugradnja sanitarnih uređaja i opreme.  

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

U drugoj godini učenici proširuju svoje znanje o ugradnji složenijih sustava. Fokus je na samostalnijem 
proučavanju tehničko-tehnološke dokumentacije, analiziranju montažnih šema i pripremi potrebnih 
elemenata prema radnim nalozima. Učenici izvode složenije zadatke razvoja instalacijske mreže, 
uključujući povezivanje više grijnih tijela, izvođenje spojeva različitim metodama te pripremu za 
ugradnju kontrolnih i regulacijskih elemenata. 
Poseban naglasak stavlja se na montažu i povezivanje grijnih i rashladnih uređaja s izvorima energije, 
uključujući izvođenje spojeva s kotlovnicom ili toplinskom pumpom. Kroz praktičan rad učenici prate i 
analiziraju funkcionalnost sistema, provode ispitivanja nepropusnosti i kontrolu parametara, kao što su 
pritisak i temperatura. Razvijaju se vještine timskog rada, preciznog izvođenja prema normama i 
samostalnog rješavanja problema u stvarnim uslovima. Učenici uče o održavanju i primjeni alata koji 
osiguravaju ispravan rad i dugovječnost sistema, što je bitno za montažu i demontažu sklopova. Kroz 
međupredmetnu korelaciju, učenici se osposobljavaju za izvođenje kompleksnih instalaterskih radova, 
od razvoja i montaže mreža do provjere i osiguravanja njihove funkcionalnosti, uz poštovanje svih 
tehničkih, sigurnosnih i organizacijskih normi. 

2. Mogućnost ostvarivanja međupredmetne povezanosti – međupredmetna korelacija 

Kroz nastavni predmet Tehnologija obrade i montaže učenici stiču osnovne vještine u kombinovanju i 
montaži elemenata instalacija, kao što su cijevi, spojnice i ventili, čime se postavlja temelj za izvođenje 
funkcionalnih instalacijskih mreža. Učenici također uče o primjeni odgovarajućih alata i tehnika za 
spajanje elemenata, što je ključno za pravilnu montažu i demontažu sklopova. Također, osnovna 
funkcionalna provjera nakon montaže omogućava učenicima da provjere ispravnost sistema i izvedbu 
prema tehničkim zahtjevima. 
 

3. Mogućnosti odgojnog djelovanja i razvoja ključnih kompetencija – kompetencijski pristup 

Operativni poslovi ključni su za razvoj stručne tehničke kompetencije jer zahtijevaju praktičnu primjenu 
teorijskih znanja iz područja instalacija, poznavanje materijala, alata i tehnika, kao i razumijevanje 
tehničke dokumentacije. 
Učenici razvijaju kompetencije za rješavanje problema, jer se tokom montaže mogu suočiti s 
nepredviđenim situacijama (npr. neusklađenost dijelova, poteškoće pri spojevima), te moraju naučiti 
samostalno donositi odluke u skladu s pravilima struke. Također, učenici razvijaju kompetenciju 
preciznosti i odgovornosti, jer pravilna montaža direktno utiče na funkcionalnost i sigurnost cijelog 
sistema. Učenje kroz operativne zadatke doprinosi i jačanju timskog rada, jer se većina stvarnih 
instalacija izvodi kolektivno, uz jasnu podjelu zadataka i koordinaciju unutar tima. 

D 
ADMINISTRATIVNI POSLOVI 
Ishod 

D.II.1. Dokumentuje faze 
rada u skladu s tehničko-
tehnološkom 
dokumentacijom. 
 
C.II.2. Prati uputstva iz 
tehničke dokumentacije. 

Indikatori 
D.II.1.1. Popunjava radni nalog prema fazama montaže. 
D.II.1.2. Vodi evidenciju vremena trajanja pojedinih operacija. 
 
 
 
 
C.II.2.1. Prati stanja zaduženog alata i prijavljuje kvarove. 

C.II.2.2. Održava ažurnost evidencija o dostupnosti potrošnog 
materijala. 

KLJUČNI SADRŽAJI 

Strukturirani radni nalozi po fazama instalacije, Evidencija faza montaže i ugradnje sistema, 
Popunjavanje izdatnica i povratnica za materijal i alat, Evidencija trajanja operacija i analiza efikasnosti, 
Izvještaji o kvarovima i nepravilnostima, Dokumentacija za zaduženje i vraćanje alata i uređaja, Praćenje 
i ažuriranje evidencije potrošnog materijala. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

U oblasti administrativnih poslova učenici razvijaju sposobnosti za pravilno dokumentovanje toka rada 
i vođenje osnovne tehničke evidencije. Kroz ovu oblast učenici se upoznaju s praksama iz realnog sektora 
koje podrazumijevaju vođenje dokumentacije tokom i nakon izvođenja instalaterskih radova. 
Nastava se organizuje tako da učenici uče ispunjavati radne naloge prema etapama montaže, što 
uključuje navođenje konkretnih koraka rada, korištenog materijala, vremena izvršenja i korištenih alata. 
Također, učenici vode evidenciju vremena trajanja pojedinih operacija, čime razvijaju svijest o 
racionalnom planiranju i optimizaciji procesa rada. 
Učenici se osposobljavaju da prate stanje zaduženog alata, kako zabilježiti i prijaviti kvarove te održavati 
ažurne evidencije o dostupnosti potrošnog materijala. Ove aktivnosti se najčešće realiziraju kroz dnevne 
ili sedmične zadatke koji simuliraju radne tokove u stvarnim firmama. 
Nastavnik potiče učenike da koriste obrasce, liste i tehničku dokumentaciju koja prati montažu, čime se 
razvija digitalna i tehnička pismenost, kao i preciznost u komunikaciji podataka. 

2. Mogućnost ostvarivanja međupredmetne povezanosti – međupredmetna korelacija 

Međupredmetna korelacija između nastavnih predmeta Tehnologija mašinskih i cijevnih instalacija, 
Tehnologija obrade i montaže i Poduzetništvo ostvaruje se prirodno kroz radne procese koji uključuju 
dokumentovanje faza rada i praćenje tehničke dokumentacije.  

3. Mogućnosti odgojnog djelovanja i razvoja ključnih kompetencija – kompetencijski pristup 

Ova oblast doprinosi razvoju organizacione i dokumentacione kompetencije, što je izuzetno važno za 
kvalitetno izvođenje i nadzor nad tehničkim radovima. Učenici razvijaju kompetenciju odgovornog 
rukovanja informacijama, a kroz stalno praćenje i evidenciju alata i materijala jačaju i kompetenciju 
savjesnog upravljanja resursima. 
Također se potstiče razvoj digitalne kompetencije, kroz korištenje računarskih alata (tabele, digitalni 
obrasci) za unos, praćenje i prezentaciju tehničko-tehnoloških informacija. 
 
 

E 
KOMUNIKACIJA I SARADNJA SA DRUGIMA 
Ishod 

E.II.1. Komunicira unutar 
tima u toku izvođenja 
radova. 

Indikatori 
E.II.1.1. Razmjenjuje informacije o zadacima.  
E.II.1.2. Koristi stručnu terminologiju. 
E.II.1.3. Poštuje dogovore i podjelu zadataka. 
 
 

KLJUČNI SADRŽAJI 

Tim, komunikacija, saradnja, profesionalizam, stručni jezik, komunikacija. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Razvijanje sposobnosti za efikasnu komunikaciju unutar radnog tima predstavlja važan aspekt stručnog 
osposobljavanja budućih instalatera. Učenici uče kako jasno i tačno razmjenjivati informacije o 
zadacima, koristeći odgovarajuću stručnu terminologiju i poštujući pravila timskog rada – uključujući 
dogovore i podjelu zadataka. 
Nastavni proces se temelji na simulaciji stvarnih situacija koje zahtijevaju kolegijalnu saradnju  npr. 
učenici u manjim grupama dobijaju zadatke u vezi sa izvođenjem određenih instalaterskih radova (npr. 
montaža dijelova sistema grijanja). Svaki član tima ima svoju ulogu, a komunikacija među njima mora 
biti precizna i pravovremena kako bi se zadatak uspješno izvršio. 
Učenici se podstiču da aktivno slušaju jedni druge, postavljaju pitanja u vezi sa svojim zadacima i jasno 
iznose informacije, uz korištenje stručnog vokabulara. Nastavnik aktivno prati i moderira komunikaciju, 
pružajući povratne informacije o kvalitetu timske saradnje i izražavanja. 
Kao dio evaluacije, moguće je koristiti jednostavne check-liste u kojima učenici samovrednuju i 
međusobno ocjenjuju u kojoj mjeri su doprinosili timu i komunicirali efektivno. 

2. Mogućnost ostvarivanja međupredmetne povezanosti – međupredmetna korelacija 

Kroz nastavni predmet Poduzetništvo, učenici se upoznaju s osnovama timskog rada, međuljudskih 
odnosa i značaja interne komunikacije u poslovnom okruženju. Uče kako pravilno komunicirati unutar 
tima, kako se dogovarati o zadacima i ulogama, te kako prepoznati i koristiti stručnu terminologiju u 
svakodnevnim radnim situacijama. Tehnologija obrade i montaže podstiče učenike da kroz praktične 
zadatke razvijaju sposobnosti razmjene tehničkih informacija, što doprinosi jasnoj i efikasnoj 
komunikaciji tokom izvođenja montažnih radova. Također, učenici se kroz simulacije i grupne zadatke 
uče poštivanju dogovora i podjeli posla, što je ključno za uspješan timski rad. Kroz ovu korelaciju, učenici 
razvijaju ne samo tehničke već i ključne međuljudske kompetencije, potrebne za kvalitetnu saradnju i 
profesionalnu komunikaciju na radnom mjestu. 

3. Mogućnosti odgojnog djelovanja i razvoja ključnih kompetencija – kompetencijski pristup 

Ova oblast doprinosi razvoju interpersonalnih kompetencija, posebno komunikacijskih vještina u 
profesionalnom kontekstu. Ujedno se razvija i kompetencija za timski rad, koja je neizostavna u svim 
instalaterskim poslovima. 
Učenici kroz ovu oblast stiču i osnove profesionalne etike, učeći važnost međusobnog poštovanja, jasne 
podjele zadataka i odgovornosti unutar tima. 

F 
OSIGURANJE KVALITETA 
Ishod 

F.II.1. Primjenjuje osnovne 
metode kontrole kvaliteta. 

 

F.II.2. Primjenjuje osnovne 
postupke za osiguranje 
funkcionalnosti sistema. 

Indikatori 
F.II.1.1. Provodi mjerenja dimenzija i pozicioniranja cijevi i elemenata. 
F.II.1.2. Identifikuje odstupanja od tehničke dokumentacije. 
F.II.1.3. Koristi odgovarajuće mjerne alate (nivelir, metar, pomično 
mjerilo). 
 
F.II.2.1. Provjerava stabilnost i učvršćenost instaliranih dijelova. 
F.II.2.2. Testira osnovne funkcionalnosti sistema (protok, curenje, 
odzračivanje). 

KLJUČNI SADRŽAJI 

Metode mjerenja (dužina, pritisak, temperatura), Kontrolne tačke u fazama montaže, Upotreba 
tehničke dokumentacije za kontrolu, Praktične metode ispitivanja funkcionalnosti, Evidencija kontrole i 
prijava grešaka. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Efikasno učenje i podučavanje u stučnim zanimanjima zahtijeva usklađivanje praktičnih zadataka sa 
stvarnim radnim situacijama. Kod obrazovanja instalatera grijanja, klima - uređaja i vode, nastavni 
proces treba biti dinamičan, iskustveno orijentisan i funkcionalno povezan s ishodima učenja. Ključne 
strategije uključuju aktivno učenje, demonstraciju, samostalni rad, rješavanje problema i refleksiju 
nakon obavljenog zadatka. 
U praktičnoj nastavi, učenici najbolje usvajaju znanja i vještine kada su uključeni u sve faze radnog 
procesa – od analize tehničke dokumentacije i planiranja, do realizacije instalacije i kontrole kvaliteta. 
Nastavnik ne djeluje isključivo kao instruktor, već kao mentor i facilitator koji podstiče učenike na 
razmišljanje, samoprocjenu i aktivnu participaciju. 
Korištenje radnih naloga, check-lista, praktičnih modela i simulacija, kao i grupnog rada, omogućava 
diferencijaciju zadataka prema sposobnostima i interesima učenika. Učenje je efikasnije kada je 
povezano s izazovima iz realnog sektora, pa je preporučljivo uključiti projektne zadatke, posjete 
privrednim subjektima ili simulacije učenja temeljene na radu (work-based learning). 

2. Mogućnost ostvarivanja međupredmetne povezanosti – međupredmetna korelacija 

Korelacija se ostvaruje sa nastavnim predmetom Matematika u struci koja omogućava učenicima da 
precizno mjere, izračunavaju tolerancije i procjenjuju odstupanja od zadatih vrijednosti. Kroz zadatke 
vezane za geometriju, jedinice mjere i praktičnu primjenu matematičkih izraza, učenici razvijaju vještinu 
tačnog i odgovornog korištenja mjernih alata. 
U okviru nastavnog predmeta Tehnologija mašinskih i cijevnih instalacija, učenici se osposobljavaju za 
izvođenje testova funkcionalnosti, kao što su provjere protoka, curenja i odzračivanja, što predstavlja 
ključni segment osiguranja kvaliteta izvedenih radova. 

3. Mogućnosti odgojnog djelovanja i razvoja ključnih kompetencija – kompetencijski pristup 

Stručno obrazovanje ne podrazumijeva samo razvoj tehničkih vještina, već i formiranje ličnosti učenika, 
njihovih stavova, vrijednosti i socijalnih kompetencija. Kroz kompetencijski pristup, fokus se širi na 
ključne kompetencije poput komunikacije, timskog rada, rješavanja problema, digitalne i ekološke 
pismenosti, te odgovornosti prema radu i zajednici. 
Praktična nastava za instalatera grijanja, klima - uređaja i vode idealna je podloga za razvoj tih 
kompetencija. Rad u paru ili timu podstiče učenike da komuniciraju jasno, slušaju druge i donose 
zajedničke odluke, čime se razvija građanska i socijalna kompetencija. Upotreba tehničke 
dokumentacije i stručne terminologije doprinosi jezičnoj i komunikacijskoj pismenosti, dok planiranje i 
analiziranje postupaka razvija matematičku i logičku kompetenciju. 
Odgojno djelovanje nastavnika ogleda se u svakodnevnom insistiranju na tačnosti, urednosti, poštivanju 
pravila zaštite na radu, međusobnom uvažavanju i poštivanju različitosti. Kroz kontinuirano praćenje 
ponašanja i odnosa učenika prema radu i kolegama, nastavnik oblikuje njihove radne navike i etiku. 

Također, kompetencijski pristup podrazumijeva da se učeniku daje povratna informacija ne samo o 
tehničkom uspjehu, već i o napretku u komunikaciji, samostalnosti i rješavanju konflikata. Time se jača 
njegova samopouzdanost, refleksivnost i spremnost za cjeloživotno učenje – što je od izuzetne važnosti 
u brzo mijenjajućem tehnološkom okruženju.  

G 
ZAŠTITA ZDRAVLJA I ŽIVOTNE OKOLINE 
Ishod 

G.II.1. Primjenjuje zaštitne 
mjere u skladu sa vrstom 

Indikatori 
G.II.1.1. Upotrebljava odgovarajuću ličnu zaštitnu opremu u radu sa 
električnim, plinskim i mehaničkim instalacijama. 

posla i zakonskim 
propisima. 
 

 

G.II.2. Sprovodi mjere 
protupožarne zaštite u 
skladu s tehničkim 
procedurama. 

 

G.II.3. Postupa u skladu s 
principima zaštite okoliša i 
racionalne potrošnje 
energije. 

G.II.1.2. Provodi kontrolu pristupa opasnim mjestima u radioničkom 
okruženju. 
G.II.1.3. Pridržava se propisanih procedura zaštite na radu tokom 
izvođenja praktičnih zadataka. 
 
G.II.2.1. Identifikuje izvore opasnosti (struja, plin, para). 
G.II.2.2. Prepoznaje vrste protupožarnih aparata i njihovu primjenu. 
G.II.2.3. Pridržava se protokola za evakuaciju i obavještavanje u slučaju 
požara. 
 
 
G.II.3.1. Evidentira nastali otpad u radionici i predlaže način odlaganja. 
G.II.3.2. Rukuje otpadnim uljima, filterima i metalima prema propisima. 
G.II.3.3. Primjenjuje „lockout–tagout” proceduru na elektro i plinskim 
instalacijama. 
 

KLJUČNI SADRŽAJI 

Zakonski propisi i pravilnici o zaštiti na radu i radu s instalacijama, Primjena lične zaštitne opreme u radu 
s električnim, plinskim i hidrauličkim sistemima, Upotreba kolektivnih mjera zaštite (zaštitne ograde, 
označavanje prostora, provjetravanje), Protupožarna zaštita: vrste i primjena vatrogasnih aparata, 
postupci evakuacije, Procjena rizika na radnom mjestu i osnovna prevencija, Načini rukovanja otpadnim 
materijalima (filteri, ulja, neiskorišteni plinovi), Racionalno korištenje energije (struje, plina, vode), 
Zaštita vodnih resursa tokom instalaterskih radova, Osnovni principi kružne ekonomije u zanatstvu. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Efikasno učenje i podučavanje u stručnom obrazovanju za zanimanja tehničkog profila zahtijeva 
usmjeren, praktičan i problemski orijentisan pristup, koji učenike angažuje kognitivno, emocionalno i 
manuelno. U centru metodičkih smjernica nalazi se potreba za povezivanjem teorijskih sadržaja s 
konkretnim radnim situacijama, čime se podstiče aktivna uloga učenika i razvoj funkcionalnog znanja. 
Planiranje nastavnog procesa treba polaziti od jasno definisanih ishoda i indikatora učenja, pri čemu se 
svaki ishod operacionalizira kroz konkretne zadatke i situacije koje simuliraju stvarno radno okruženje. 
Korisna je primjena učenja temeljenog na radu (WBL), pri čemu učenici u kontrolisanim uslovima stiču 
radne navike, tehničke vještine i iskustvo. Aktivnosti kao što su: montaža instalacija, spajanje uređaja, 
funkcionalna provjera sistema i primjena sigurnosnih mjera, ne smiju ostati na nivou vježbe, već moraju 
biti dio kontekstualiziranog procesa rada, gdje učenik razumije svrhu, postupak i posljedicu. 
Demonstracijsko-pokazne metode, u kombinaciji s vođenom praksom, omogućavaju učenicima da 
vizuelizuju procese i pravilno ih primijene. Metodički efikasna nastava uključuje analizu grešaka, što kod 
učenika razvija kritičko mišljenje i sposobnost samoprovjere. Izuzetno važnu ulogu imaju radne mape, 
dnevnik rada i kontrolne liste, koje učenicima omogućuju refleksiju o napretku i samostalnost u učenju. 
Kroz timsku organizaciju rada, gdje učenici preuzimaju različite uloge (npr. monter, kontrolor kvalitete, 
tehničar dokumentacije), podstiče se međusobna saradnja i integracija više kompetencija. Korištenjem 
digitalnih alata i simulacija, kao i multimedijalnih sadržaja, omogućava se raznolikost izvora učenja i 
uvažavanje različitih stilova učenja učenika. 
U konačnici, efikasna nastava mora omogućiti da učenici ne samo usvoje potrebna znanja i vještine, već 
i da razviju radne navike, osjećaj odgovornosti, samostalnost i profesionalnu etiku, što je temelj za 
njihovo uspješno uključivanje u svijet rada. 

2. Mogućnost ostvarivanja međupredmetne povezanosti – međupredmetna korelacija 

U nastavnom predmetu Tehnologija mašinskih i cijevnih instalacija učenici uče o vrstama instalacija i 
specifičnostima rukovanja materijalima i energentima (plin, voda, struja), što uključuje i upotrebu lične 
zaštitne opreme i primjenu protokola zaštite na radu. U ovom nastavnom predmetu također se 
obrađuju pravila za sigurno rukovanje opremom i vođenje evidencije otpada. 
U okviru nastavnog predmeta Pogonske i radne mašine, učenici se upoznaju s radom i održavanjem 
različitih mašina i alata, pri čemu stiču znanja o kontrolnim procedurama, protivpožarnoj zaštiti te 
identifikaciji opasnosti u vezi s mehaničkom i energetskom opremom. 
Tehnologija obrade i montaže omogućava učenicima da kroz praktične zadatke usvoje i primjene 
standarde sigurnosti i zaštite okoliša, uključujući rukovanje otpadnim materijalima, kontrolu opasnih 
zona i primjenu mjera kao što je „lockout–tagout“ procedura. 
Na ovaj način, svi navedeni predmeti međusobno se nadopunjuju i osiguravaju sveobuhvatan razvoj 
zaštitne kulture učenika. 

 

3. Mogućnosti odgojnog djelovanja i razvoja ključnih kompetencija – kompetencijski pristup 

Kompetencijski pristup u stručnom obrazovanju podrazumijeva integraciju znanja, vještina, stavova i 
vrijednosti kroz nastavni proces, čime se omogućuje cjelovit razvoj učenika kao osobe i budućeg 
profesionalca. Odgojna komponenta nastave nije izdvojena dimenzija, već se provlači kroz sve aspekte 
obrazovanja od organizacije prostora i međuljudskih odnosa, do načina evaluacije rada i vođenja učenika. 
U svakodnevnoj praksi, nastavnik ima brojne prilike za razvoj ključnih kompetencija kao što su: 
komunikacija, saradnja, rješavanje problema, odgovornost, očuvanje zdravlja i okoliša, digitalna 
pismenost i poduzetništvo. Na primjer, kod izvođenja radova montaže i provjere sistema, učenici ne 
razvijaju samo tehničku vještinu, već i preciznost, tačnost, timski rad i toleranciju na grešku. Pri vođenju 
radne dokumentacije, podstiče se razvoj pismenosti, odgovornosti i sposobnosti samoorganizacije. 
Učenici se ohrabruju da preuzimaju odgovornost za sopstveni rad, a kroz jasne kriterije i povratne 
informacije razvijaju samopouzdanje i motivaciju za učenje. Važno je da nastavnik koristi situacije iz 
prakse kao edukativne primjere za razvoj profesionalne etike – npr. važnost prijavljivanja kvarova, 
postupanje s opasnim otpadom ili poštivanje sigurnosnih procedura. 
Odgojno djelovanje posebno se ogleda u promociji zdravih stilova života i ekološke svijesti, kroz sadržaje 
koji uključuju ličnu zaštitu, zaštitu okoliša i racionalno korištenje resursa. Isto tako, komunikacijske 
vještine učenika razvijaju se kroz upotrebu stručne terminologije, vođenje tehničke dokumentacije i 
međusobno informisanje unutar tima. 
Kompetencijski pristup omogućava da obrazovanje ne bude usmjereno samo na ʺznati kakoʺ, već i na 
ʺbiti sposoban i voljanʺ. Time se učenicima otvaraju ne samo vrata tržišta rada, već i put ka odgovornom 
građanstvu i cjeloživotnom učenju. 

A 
ANALIZA, PLANIRANJE I ORGANIZACIJA RADA 

Ishod učenja 

A.III.1. Planira i organizuje 
izvođenje složenijih 
instalaterskih radova u skladu 
sa tehničkom 
dokumentacijom.  

 

A.III.2.  Klasifikuje faze u 
izvođenju instalaterskih 
radova. 

Indikatori 
A.III.1.1. Izrađuje plan izvođenja radnih operacija u skladu sa radnim 
okruženjem. 
A.III.1.2. Koordinira dinamiku radova u skladu sa tehničkim nacrtima, 
standardima i sigurnosnim zahtjevima. 
 
 
 
A.III.2.1. Demonstrira redoslijed operacija u montaži kompleksnije 
instalacije. 
A.III.2.2. Procjenjuje tehničke zahtjeve zadatka uzimajući u obzir 
složenost i efikasnost.  
A.III.2.3. Priprema odgovarajuće alate, uređaje i materijale u skladu sa 
vrstom instalaterskih radova. 

KLJUČNI SADRŽAJI 

Tehnička i projektna dokumentacija, Planiranje radnog procesa, Izrada vremenskog plana (gantograma) 
i organizacija aktivnosti, Odabir alata, materijala i resursa u skladu sa zadatkom, Usklađivanje radnih 
zadataka sa sigurnosnim i prostornim uslovima, Komunikacija s mentorom i stručnim osobama (npr. 
koordinator gradilišta), Struktura tipičnih instalaterskih zadataka – faze i operacije, Redoslijed montaže 
kod različitih sistema (grijanje, klimatizacija, voda), Procjena zahtjevnosti zadatka – radno okruženje, 
sigurnost, vrijeme, Kriteriji za izbor alata i materijala prema vrsti radova, Dokumentovanje i refleksija o 
provedenom planiranju. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 
Za uspješno učenje i podučavanje u oblasti analize, planiranja i organizacije rada u instalaterskim 
poslovima, važno je integrisati različite metode koje omogućuju učenicima da razviju sposobnost za 
samostalno planiranje i organizaciju složenih zadataka. U početku, važno je uputiti učenike na značaj 
temeljite analize zadatka, što podrazumijeva prepoznavanje svih relevantnih faktora – od materijala, 
alata, do vremenskih i tehničkih zahtjeva. 
Prvi korak u učenju planiranja i organizacije rada je razvijanje sposobnosti za precizno procjenjivanje 
potrebnih resursa, što uključuje planiranje operacija u odnosu na vrijeme, alate i materijale. Nastavnici 
mogu koristiti simulacije ili stvarne projekte, omogućujući učenicima da se suoče s izazovima kao što su 
vremenske oscilacije i nepredviđeni problemi. Važno je da učenici budu uključeni u praktične aktivnosti 
koje ih upućuju na planiranje dinamike radova prema tehničkoj dokumentaciji. 
Za razvoj sposobnosti u razlikovanju osnovnih faza rada, nastavnici trebaju koristiti metodu razgradnje 
zadataka, počevši od jednostavnijih instalacija prema složenijim projektima. Učenici trebaju naučiti kako 
da precizno odrede redoslijed operacija, procjene tehničke zahtjeve zadatka, te na temelju toga 
odaberu odgovarajuće alate i materijale. 
Kroz stalnu povratnu informaciju i korektivne mjere, učenici mogu usavršiti svoje sposobnosti u 
analiziranju i organiziranju rada na temelju konkretnih zadataka i izazova. 

SrednjeIII 

Godine učenja i podučavanja predmeta: 3 

2. Mogućnost ostvarivanja međupredmetne povezanosti – međupredmetne korelacije 

U nastavnom predmetu Tehnologija mašinskih i cijevnih instalacija učenici stiču znanja o vrstama 
instalacija, principima rada, tehnološkim postupcima montaže i demontaže, kao i standardima izvođenja 
radova. To znanje učenici direktno primjenjuju pri planiranju operacija, određivanju redoslijeda faza i 
procjeni tehničkih zahtjeva zadatka u praktičnoj nastavi. Na primjer, razumijevanje funkcionisanja 
sistema centralnog grijanja ili klimatizacije omogućava učeniku da ispravno planira tok izvođenja 
instalacije i izabere odgovarajuće materijale i alate. 
S druge strane, Matematika u struci pruža alate za tehničko planiranje: izvođenje mjerenja, proračuna 
dužina cijevi, količina materijala, procjenu troškova i vremena rada. Učenici koriste matematičke 
vještine za čitanje tehničkih crteža, izradu skica, proračunavanje zapremina, površina i padova kod 
odvodnih instalacija, te za organizaciju materijala u prostoru. Planiranje dinamike rada (gantogram) i 
vremenskih tokova operacija zahtijeva osnovno poznavanje rada s vremenskim jedinicama i 
razlomcima, što također predstavlja primjenu matematičkih kompetencija. 
Na ovaj način, predmetna znanja iz tehnologije i matematike čine temelj za kvalitetnu primjenu ishoda 
učenja u praktičnom radu, čime se razvija interdisciplinarno i funkcionalno znanje učenika. 
 
3.Mogućnosti odgojnog djelovanja i razvoja ključnih kompetencija – kompetencijski pristup 
 
Kompetencijski pristup u ovoj oblasti obrazovanja usmjeren je na razvoj vještina koje omogućuju 
učenicima da postanu samostalni, odgovorni i efikasni u obavljanju instalaterskih zadataka. Osim 
tehničkih vještina, učenici moraju razviti sposobnost za organizovanje i upravljanje resursima, 
uključujući vrijeme, alate i materijale, kao i sposobnost planiranja rada prema dinamičkim uslovima na 
gradilištu. Kompetencije vezane uz planiranje radnih operacija podrazumijevaju da učenici znaju kako 
analizirati zadatak i izraditi plan koji uključuje optimalnu raspodjelu vremena i resursa. Kompetencija u 
dinamičkom planiranju izvođenja radova podrazumijeva fleksibilnost i sposobnost prilagođavanja 
planova prema promjenama u radnim uslovima, poput vremenskih uslova ili nesigurnosti u dostupnosti 
materijala. 
Razlikovanje osnovnih faza u instalaterskom radu zahtijeva razvoj kompetencija u analizi i podjeli 
složenih zadataka na jednostavnije faze. Učenici trebaju usvojiti metode za analizu i predviđanje 
potrebnih resursa, te odabrati najprikladne alate i materijale za određeni zadatak. 
U okviru kompetencijskog pristupa, nastavnici mogu koristiti evaluacije koje ne ocjenjuju samo teorijsko 
znanje, već i sposobnost učenika da praktično primijene svoja znanja u realnim uslovima rada. Na ovaj 
način, učenici razvijaju ključne kompetencije kao što su analitičko razmišljanje, efikasno upravljanje 
resursima i sposobnost adaptacije na promjenjive uslove rada. 
 

B 
PRIPREMA RADNOG MJESTA 

Ishod učenja 

B.III.1.Planira i izvodi 
pripremu radnog mjesta za 
montažu postrojenja. 

 

 

B.III.2. Priprema radno 
mjesto za puštanje u rad 
sistema grijanja, hlađenja i 
vode. 

Indikatori 
B.III.1.1. Procjenjuje kompleksnu tehičku dokumentaciju instalacijskih 
sistema. 
B.III.1.2. Organizuje raspored rada i potrebnog osoblja. 
B.III.1.3. Priprema alate i mašine za serijsku montažu.  
 
 
B.III.2.1. Prilagođava i stabilizuje radne parametre sistema (pritisak, 
temperatura, vlaga). 
B.III.2.2. Postavlja mjerne uređaje za nadzor sistema. 
B.III.2.3. Osigurava neometan pristup agregatima i elementima za 
kontrolu. 

B.III.2.4. Upravlja rizicima pri radu na visini, u zatvorenom prostoru i 
pri radu s plinovima. 
 

KLJUČNI SADRŽAJI 

Zaštita, organizacija, redoslijed, osnovna provjera, oprema, funkcionalnost.  

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Učenici koji uče pripremu radnog mjesta za instalacijske sisteme trebaju razviti sposobnost za analizu 
tehničke dokumentacije i planiranje potrebnih operacija kako bi se obezbijedila efikasna montaža 
postrojenja. Prvi korak u procesu pripreme radnog mjesta uključuje procjenu tehničke dokumentacije 
instalacijskih sistema, gdje se učenici podučavaju kako pravilno čitati i interpretirati planove i tehničke 
nacrte. Nastavnici mogu koristiti primjere dokumentacije i studije slučaja kako bi učenici naučili 
prepoznati ključne informacije potrebne za organizaciju rada. 
Nakon što učenici razumiju tehničke zahtjeve, sljedeći korak je organizacija rasporeda rada i potrebnog 
osoblja. Nastavnici bi trebali uključiti timski rad, gdje učenici mogu raditi zajedno kako bi osigurali da 
raspored aktivnosti bude efikasan, te da svaki član tima ima jasno definisanu ulogu. Nastavnici mogu 
koristiti stvarne situacije ili simulacije kako bi učenici vježbali usklađivanje timskih zadataka. 
Zadnja faza pripreme uključuje pripremu alata i mašina za serijsku montažu, gdje se učenici podučavaju 
kako organizovati i pripremiti potrebnu opremu za montažu. Preporučuje se korištenje radnih zadataka 
koji uključuju pripremu i kontrolu alata i opreme prije početka montaže, što omogućava učenicima da 
razviju praktične vještine. 

2. Mogućnost ostvarivanja međupredmetne povezanosti – međupredmetna korelacija 

U okviru nastavnog predmeta Tehnologija mašinskih i cijevnih instalacija, učenici stiču znanja o složenim 
instalacijskim sistemima za grijanje, hlađenje i vodosnabdijevanje, uključujući funkciju i način ugradnje 
različitih elemenata kao što su pumpe, ventili, regulatori pritiska i mjerni uređaji. Ova znanja 
omogućavaju učeniku da razumije tehničku dokumentaciju, odabere odgovarajuće alate i pripremi radni 
prostor u skladu s tehničkim zahtjevima i sigurnosnim normama. Poseban naglasak stavlja se na 
organizaciju radnog mjesta za efikasno izvođenje serijske montaže, kao i na upravljanje rizicima u 
specifičnim radnim uslovima, što je direktno povezano s indikatorima ishoda učenja u Praktičnoj nastavi. 

S druge strane, Matematika u struci pruža podršku u tehničkom planiranju putem razumijevanja i 
primjene osnovnih matematičkih operacija, jedinica mjere i tehničkih proračuna. Prilagođavanje 
parametara sistema (kao što su pritisak, temperatura i vlažnost), te postavljanje i interpretacija rezultata 
mjernih uređaja, zahtijevaju matematičku pismenost i sposobnost preciznog izračunavanja i 
upoređivanja vrijednosti s referentnim normama. Time matematika postaje neizostavan alat u 
ostvarivanju kvalitete i sigurnosti pri puštanju sistema u rad. 

3. Mogućnosti odgojnog djelovanja i razvoja ključnih kompetencija – kompetencijski pristup 

Kompetencijski pristup za pripremu radnog mjesta naglašava razvoj ključnih kompetencija vezanih uz 
organizaciju i sigurnost. Prvo, učenici moraju razviti kompetenciju u procjeni tehničke dokumentacije 
kako bi prepoznali ključne aspekte potrebne za montažu. Kompetencija u organizaciji rasporeda rada i 
raspodjeli osoblja omogućava učenicima da razumiju važnost koordinacije timskog rada, što uključuje 
upravljanje vremenom, alatom i ljudskim resursima. Ova kompetencija uključuje i sposobnost 
predviđanja eventualnih prepreka i izrada alternativnih rješenja. 
Kroz razvoj kompetencija u pripremi alata i mašina za montažu, učenici uče kako pravilno pripremiti 
opremu, provoditi njezinu provjeru i osigurati njeno ispravno funkcionisanje prije montaže. U kontekstu 
pripreme radnog mjesta za puštanje sistema u rad, učenici razvijaju kompetencije u prilagođavanju i 
stabilizaciji radnih parametara sistema, postavljanju mjernih uređaja, te osiguravanju pristupa 



31 
 

elementima za kontrolu. Također, učenici moraju biti sposobni upravljati rizicima pri radu na visini, u 
zatvorenom prostoru i pri radu s plinovima, što podrazumijeva primjenu sigurnosnih mjera i 
odgovarajućih protokola. 
Ovaj pristup osigurava da učenici ne samo razumiju tehničke aspekte pripreme radnog mjesta, već 
također razvijaju sposobnosti potrebne za sigurno i efikasno upravljanje resursima u stvarnim radnim 
uslovima. 

C 
OPERATIVNI POSLOVI 
Ishod 

C.III.1. Montira i testira grijna 
i rashladna postrojenja te 
sanitarnu opremu i uređaje. 

 

 

 

C.III.2. Pušta u rad i nadzire 
parametre sistema grijanja i 
hlađenja. 

 

 

C.III.3. Priključuje kućnu 
instalaciju na gradsku mrežu. 

Indikatori 
C.III.1.1. Pozicionira i postavlja elemente kotlovskog, rashladnog  i 
sanitarnog sistema. 
C.III.1.2. Ugrađuje toplotne pumpe i solarne kolektore prema 
tehničkoj dokumentaciji. 
C.III.1.3. Provjerava funkcionalnost kompletnog sistema grijanja, 
hlađenja i vode prije puštanja u rad. 
 
 
C.II.2.1. Procjenjuje radne parametre sistema (pritisak, temperatura, 
vlažnost). 
C.II.2.2. Pokreće agregate i prati njihov rad u realnom vremenu. 
C.II.2.3. Procjenjuje stabilnost rada sistema i vrši korekcije po potrebi. 
 
 
C.III.3.1. Priprema vodovodnu trasu u skladu sa standardima. 
C.III.3.2. Koristi odgovarajući alat u skladu sa vrstom materijala i cijevi. 

KLJUČNI SADRŽAJI 

Cijevi i grijni elementi, metode spajanja cijevi i elemenata, izmjenjivači toplote, klima komore, regulacija 
klimatizacije, probni rad i ispitivanje sistema, elementi gasne instalacije, vodovodne cijevi i elementi, 
kanalizacione cijevi i fitinzi, priključivanje na uličnu mrežu vode i kanalizacije, kvarovi i popravci na 
instalacijama za vodu i kanalizaciju. Preciznost u dimenzijama i kvalitetu izrade. Uspješnost spajanja pod 
pritiskom i na različitim materijalima. Postavljanje grijnih/rashladnih uređaja i tijela. Ugradnja sanitarnih 
uređaja i opreme. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

U ovoj fazi, učenici bi trebali samostalno planirati složenije instalacijske radove, uzimajući u obzir sve 
tehničke specifikacije i resurse. To uključuje precizno definisanje potrebnih materijala i alata potrebnih 
za specifične zadatke. Učenici će usavršavati vještine izračuna potrebnih resursa, vremena, kao i 
pravilnog postavljanja tehničkih parametara prema specifičnostima zadatka. 
Za zadatke koji uključuju montažu, testiranje i puštanje u rad sistema grijanja, hlađenja i vode, važno je 
da učenici dokažu sposobnost upravljanja cijelim procesom, od pripreme radnog mjesta do samostalne 
analize funkcionalnosti sistema. Obuka će uključivati i primjenu protokola za zaštitu zdravlja i okoliša. 
Svaki zadatak koji učenici izvršavaju bit će ocijenjen prema jasno definisanim kriterijima, uključujući 
preciznost izrade, kvalitet i poštivanje sigurnosnih standarda. 

2. Mogućnost ostvarivanja međupredmetne povezanosti – međupredmetna korelacija 

Nastavni predmet Tehnologija mašinskih i cijevnih instalacija pruža ključnu teorijsku osnovu za 
realizaciju ove oblasti. Učenici uče o funkcionalnim karakteristikama grijaćih, rashladnih i sanitarnih 

sistema, vrstama i osobinama cijevi i spojnih elemenata, te postupcima njihove ugradnje. Također, 
usvajaju znanja o principima rada toplotnih pumpi, solarnih kolektora i drugim energetskim 
komponentama, što im omogućava razumijevanje procesa koje praktično izvode i olakšava čitanje i 
interpretaciju tehničke dokumentacije u praktičnoj nastavi. 
Dodatno, poznavanje principa ispitivanja sistema, kao što su provjere nepropusnosti, mjerenje pritiska 
i temperature, te nadzor funkcionalnosti, direktno je povezano s teorijskim sadržajima iz Tehnologije 
mašinskih i cijevnih instalacija. Time se osigurava da učenici ne samo mehanički izvršavaju radne 
zadatke, već da razumiju njihovu svrhu, standarde i kriterije kvaliteta, što doprinosi njihovoj 
profesionalnoj kompetentnosti i sigurnosti u radu. 

3. Mogućnosti odgojnog djelovanja i razvoja ključnih kompetencija – kompetencijski pristup 

Kompetencijski pristup u trećoj godini praktične nastave usmjeren je na razvijanje specifičnih stručnih i 
tehničkih vještina, kao i ličnih kompetencija potrebnih za rad u stvarnim uslovima. Ovdje se posebna 
pažnja posvećuje usavršavanju samostalnosti, organizaciji rada i rješavanju problematičnih situacija koje 
mogu nastati u radu s instalacijama. 
Učenici trebaju demonstrirati sposobnost primjene naprednih instalacijskih tehnika, kao što su montaža 
složenih sistema grijanja i hlađenja, uključujući povezivanje uređaja na električne i energetske mreže. 
Osim toga, moraju uspješno koristiti različite tehnike za testiranje funkcionalnosti sistema te reagovati 
na nepravilnosti u radu. 
Sposobnost organizacije rada postaje ključna u trećoj godini. Učenici će biti odgovorni za pravilnu 
pripremu radnog prostora, kao i za saradnju s kolegama, pravilno upravljanje resursima i optimizaciju 
vremena potrebnog za izvršenje zadataka. Kompetencije u vezi s primjenom sigurnosnih mjera postaju 
još važnije. Učenici moraju pratiti upute za sigurnost, uključujući pravilno rukovanje s alatima, zaštitu 
zdravlja te mjere zaštite okoliša. U ovoj fazi, učenici će biti spremni prepoznati i upravljati rizicima na 
radnom mjestu. 

D 
ADMINISTRATIVNI POSLOVI 
Ishod 

D.III.1. Primjenjuje 
administrativne vještine u 
dokumentovanju složenih 
poslova. 

 

C.III.2. Evidentira i prati 
servisne aktivnosti i 
održavanje sistema. 
 

Indikatori 
D.III.1.1. Vodi osnovnu evidenciju utrošenog materijala.  
D.III.1.2. Sačinjava tehnički izvještaj o završenom radnom zadatku. 
D.III.1.3. Popunjava kontrolne i garantne listove nakon montaže. 
 
 
 
C.III.2.1. Identificira izvedene korektivne mjere i zamjene dijelova. 
C.III.2.2. Ažurira podatke o servisnim ciklusima u skladu s tehničkom 
dokumentacijom. 
 

KLJUČNI SADRŽAJI 

Tehnički izvještaji i zaključci nakon ugradnje i montaže, Vođenje zapisnika o funkcionalnim i ispitnim 
procedurama, garantni listovi i kontrolne liste (npr. ispitivanje nepropusnosti), Praćenje i evidencija 
servisnih aktivnosti, Dokumentacija o zamjeni dijelova, popravkama i održavanju, Digitalni alati za 
tehničku evidenciju i izvještavanje, Arhiviranje tehničke dokumentacije i elektroničko pohranjivanje. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

U trećoj godini praktične nastave učenici usvajaju administrativne vještine koje su ključne za 
dokumentovanje izvedenih radova. Obuka se fokusira na razvoj preciznosti, sistematičnosti i 
odgovornosti u vođenju tehničke i servisne dokumentacije. 

Učenje treba započeti analizom primjera tehničkih izvještaja, evidencijskih listova i garancijskih 
dokumenata koji se koriste u stvarnom poslovnom okruženju. Učenici uče da razlikuju vrste 
dokumenata, njihovu svrhu i način popunjavanja. Aktivnosti uključuju vođenje evidencije o utrošenom 
materijalu, sastavljanje izvještaja nakon završetka radova, kao i popunjavanje kontrolnih listi i 
garancijskih potvrda. 
U realnim uslovima rada (kod poslodavca), učenici dokumentuju vlastiti rad i servisne intervencije, 
uključujući sve korektivne mjere i zamjene dijelova. Tokom učenja, važno je uključiti digitalne alate za 
unos i pohranu podataka. 
Nastavnici i mentori trebaju pružiti smjernice za jasno, precizno i profesionalno vođenje dokumentacije, 
ističući važnost usklađenosti s tehničkom dokumentacijom i zakonskim zahtjevima. Evaluacija treba 
uključivati pregled ispunjenih obrazaca, tehničkih izvještaja i ažuriranih servisnih kartona. 

2. Mogućnost ostvarivanja međupredmetne povezanosti – međupredmetna korelacija 

Moguća je korelacija sa nastavnim predmetom Tehnologija mašinskih i cijevnih instalacija u dijelu 
vođenja evidencije utrošenog materijala i izrade izvještaja gdje učenici koriste termine i podatke koje su 
prethodno usvojili iz tehničkih sadržaja. Takođe, praćenje servisnih ciklusa zahtijeva razumijevanje 
tehničkog funkcionisanja sistema, što se uči kroz ovaj nastavni predmet. 

3. Mogućnosti odgojnog djelovanja i razvoja ključnih kompetencija – kompetencijski pristup 

Kompetencijski pristup u ovoj oblasti podrazumijeva razvijanje administrativnih i organizacijskih vještina 
koje su sastavni dio profesionalnog rada instalatera. Učenici treba da pokažu sposobnost tačnog 
dokumentovanja tehničkih i servisnih aktivnosti, kao i pravilnog upravljanja informacijama. 
Stručne kompetencije uključuju: vođenje evidencije materijala, sastavljanje tehničkih izvještaja, 
ažuriranje servisnih podataka te popunjavanje kontrolnih i garantnih obrazaca. Učenici stiču vještine 
analize podataka o radu sistema, planiranju servisnih ciklusa i identifikaciji neispravnosti putem 
dokumentacije. 
Digitalne kompetencije se razvijaju kroz korištenje računara i softverskih alata za unos, pohranu i 
pregled tehničke dokumentacije. Ovo priprema učenike za rad u savremenim okruženjima gdje su 
digitalne evidencije standard. Komunikacijska kompetencije ogleda se u jasnom pisanju, upotrebi 
stručne terminologije i poštivanju standarda poslovne korespondencije. Učenici razvijaju svijest o 
važnosti tačnosti, povjerljivosti i pravne odgovornosti prilikom rukovanja tehničkim dokumentima. 

E 
KOMUNIKACIJA I SARADNJA SA DRUGIMA 
Ishod 

E.III.1. Komunicira efikasno 
unutar tima tokom izvođenja 
složenijih instalaterskih 
radova. 

 

Indikatori 
E.III.1.1. Razmjenjuje jasne i precizne informacije s članovima tima o 
fazama i napretku radnih zadataka. 
E.III.1.2. Koristi stručnu terminologiju prilikom dogovora o radnim 
operacijama. 
E.III.1.3. Poštuje podjelu odgovornosti, prati zadane rokove i 
prilagođava se dinamici timskog rada. 
 

KLJUČNI SADRŽAJI 

Komunikacija, saradnja, profesionalizam, stručni jezik, komunikacija. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

U trećoj godini praktične nastave, učenici se nalaze u radnom okruženju koje zahtijeva intenzivniju 
međuljudsku komunikaciju i efikasnu timsku saradnju. Nastava treba omogućiti učenicima da razviju 
vještine profesionalne komunikacije u kontekstu zajedničkog obavljanja složenijih radnih zadataka. 

Metodički pristup uključuje simulaciju radnih situacija i zadataka u timu, u kojima učenici moraju aktivno 
razmjenjivati informacije, poštovati dogovorene rokove i precizno koristiti stručnu terminologiju. Važno 
je podsticati jasnu i nedvosmislenu komunikaciju, kako verbalnu, tako i pisanu (npr. zapisivanje 
dogovora, vođenje dnevnika rada). 
U školskim radionicama i kod poslodavca, nastavnici i mentori trebaju učenicima zadavati grupne 
zadatke koji zahtijevaju podjelu odgovornosti i međusobnu koordinaciju. Analiza konflikata i refleksija 
na vlastito ponašanje u timu također su korisni alati za razvoj socijalnih kompetencija. 
Evaluacija uključuje posmatranje komunikacije unutar tima, kvalitet saradnje i spremnost na 
kompromis. Korištenje dnevnika samoprocjene i povratne informacije od kolega i mentora dodatno jača 
razvoj timskih kompetencija. 

2. Mogućnost ostvarivanja međupredmetne povezanosti – međupredmetna korelacija 

U trećoj godini obrazovanja, učenici se kroz izvođenje složenijih praktičnih zadataka sve više uključuju u 
timski rad koji zahtijeva jasnu, preciznu i profesionalnu komunikaciju. Ovaj oblast se snažno oslanja na 
ishode učenja iz više nastavnih predmeta, naročito iz Tehnologije mašinskih i cijevnih instalacija, gdje 
učenici uče stručnu terminologiju, tokove rada i pravila za izvođenje instalaterskih sistema. 
Komunikacija u timu uključuje prenošenje tehničkih informacija, uputa za montažu, upozoravanja na 
greške i zajedničko rješavanje problema, što direktno povezuje ovu oblast sa nastavnim predmetom 
Matematika u struci, naročito kada su u pitanju proračuni dimenzija, protoka ili podešavanja radnih 
parametara koji se moraju precizno razmijeniti među članovima tima. 

3. Mogućnosti odgojnog djelovanja i razvoja ključnih kompetencija – kompetencijski pristup 

Ova oblast razvija interpersonalne kompetencije, ključne za uspješan rad u instalaterskim timovima. 
Učenici treba da demonstriraju sposobnost efektivne komunikacije unutar radne grupe, korištenjem 
stručnog jezika i aktivnim slušanjem. 
Socijalne i komunikacijske kompetencije obuhvataju: izražavanje jasnih poruka, razmjenu tehničkih 
informacija, upotrebu precizne terminologije i poštivanje uloga u timu. Učenik postaje svjestan važnosti 
međusobnog povjerenja, uvažavanja i usklađenosti u radu s drugima. 
Odgovornost i samostalnost se izražavaju kroz poštivanje dogovora, spremnost na saradnju i aktivno 
preuzimanje zadataka u skladu sa zajedničkim ciljevima. Kompetencijski pristup insistira i na razvoju 
emocionalne inteligencije – razumijevanju vlastitih i tuđih reakcija u radnim situacijama. 
Ova kompetencija se kontinuirano razvija kroz sve praktične module i ključna je za profesionalno 
ponašanje na stvarnom radnom mjestu. 

F 
OSIGURANJE KVALITETA 
Ishod 

F.III.1. Izvodi naprednu 
kontrolu kvaliteta gotove 
instalacije. 

 

 

F.III.2. Primjenjuje procedure 
za identifikaciju i praćenje 
kvalitete usluga. 

Indikatori 
F.III.1.1. Vrši završna mjerenja i upoređuje ih sa standardima. 
F.III.1.2. Interpretira rezultate testiranja sistema (hidraulički, vakuum 
test, funkcionalni test). 
F.III.1.3. Priprema izvještaj o provedenoj kontroli i predlaže korektivne 
mjere. 
 
 
F.III.2.1. Upoređuje završni učinak s tehničkom dokumentacijom i 
normama. 
F.III.2.2. Identificira i klasificira nedostatke prema ozbiljnosti. 
 

KLJUČNI SADRŽAJI 

Napredne metode ispitivanja kvaliteta, Protokol o puštanju sistema u rad, Tehnička dokumentacija – 
standardi i norme, Pisanje kontrolnih izvještaja i kontrolnih listi, Praćenje novih materijala i tehnologija 
(npr. pametni senzori, inovativni fitinzi), Digitalni alati za kontrolu kvaliteta i praćenje parametara 
sistema. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

U trećoj godini praktične nastave, učenici preuzimaju odgovornost za završnu provjeru funkcionalnosti 
instalacija i ocjenu kvaliteta izvedenih radova. Nastava treba biti usmjerena na razvijanje sposobnosti 
za izvođenje složenih kontrola, tumačenje rezultata i izradu izvještaja. 
Metodički je preporučljivo kombinovati praktične vježbe (mjerenja, ispitivanja), demonstracije, rad u 
paru i analizu stvarnih primjera grešaka. Učenici trebaju ovladati upotrebom mjerne opreme 
(manometri, termometri, vakumometri) i digitalnih alata za evidenciju rezultata. 
Važno je uključiti i analitičke zadatke gdje učenici upoređuju izvedeni sistem s tehničkom 
dokumentacijom i propisanim normama. Kroz grupni rad i studije slučaja razvija se sposobnost 
identifikacije nepravilnosti, klasifikacije grešaka i davanja prijedloga za korektivne mjere. 
Evaluacija se može vršiti posmatranjem rada učenika, provjerom tačnosti mjerenja, kvaliteta pisanih 
izvještaja i njihove sposobnosti da obrazlože prijedloge poboljšanja. Mentori i nastavnici daju povratne 
informacije u realnom vremenu. 

2. Mogućnost ostvarivanja međupredmetne povezanosti – međupredmetna korelacija 

Veoma je važno da učenici ovladavaju naprednim tehnikama kontrole kvaliteta instalaterskih sistema, 
čime razvijaju preciznost, odgovornost i sposobnost za samostalno procjenjivanje kvalitete rada. Prije 
svega, kroz nastavni predmet Tehnologija mašinskih i cijevnih instalacija, učenici stiču znanja o 
normama i tehničkim zahtjevima koji se primjenjuju prilikom kontrole i testiranja sistema grijanja, 
hlađenja i vodovoda. Tu uče kako se provode hidraulički testovi, vakuum testovi i funkcionalna 
ispitivanja, te kako da interpretiraju rezultate u odnosu na projektne zadatke. Matematika u struci 
posebno doprinosi u dijelu koji se odnosi na analizu mjernih podataka, upoređivanje vrijednosti, 
tumačenje odstupanja i proračune koji se tiču pritiska, protoka i zapremine, što je od ključne važnosti 
pri kontroli sistema i donošenju tehničkih odluka. Na ovaj način, međupredmetna korelacija omogućava 
učenicima da razviju integrisane kompetencije: tehničku preciznost, analitičko mišljenje, organizacijske 
vještine i efektivnu pisanu komunikaciju, sve što je potrebno za profesionalno upravljanje kvalitetom u 
instalaterskoj praksi. 
 

3. Mogućnosti odgojnog djelovanja i razvoja ključnih kompetencija – kompetencijski pristup 

Ova oblast razvija tehničke, analitičke i metodičke kompetencije učenika. Učenik stiče sposobnost da 
samostalno vrši kontrolu kvaliteta gotovih sistema grijanja, hlađenja i vode, prema standardima i 
normama. 
Kroz ovu kompetenciju učenik usvaja znanja i vještine u vezi sa kvalitativnom i kvantitativnom analizom, 
interpretacijom rezultata testiranja, donošenjem tehnički utemeljenih zaključaka i dokumentovanjem 
nalaza. Time se jača njegova sposobnost profesionalnog odlučivanja i praćenja sistema kvaliteta. 
Učenici također razvijaju kompetenciju odgovornog rada, jer osiguranje kvaliteta direktno utiče na 
sigurnost i dugotrajnost instalacija. Potiče se i sposobnost samoprovjere i refleksije vlastitog rada, što 
je osnova za kontinuirano profesionalno usavršavanje. 

Ova kompetencija direktno povezuje tehničko znanje s praktičnom primjenom i podiže nivo 
samostalnosti učenika u završnoj fazi obrazovanja. 

G 
ZAŠTITA ZDRAVLJA I ŽIVOTNE OKOLINE 

Ishod 

G.III.1. Primjenjuje osnovne 
mjere lične zaštite. 
 

G.III.2. Primjenjuje mjere 
zaštite okoliša u radu sa 
složenim instalacijskim 
sistemima. 

Indikatori 
G.III.1.1. Procjenjuje stepen rizika u konkretnoj radnoj situaciji. 
G.III.1.2. Izvještava o stanju sigurnosti na radnom mjestu i predlaže 
poboljšanja. 
 
G.III.2.1. Planira aktivnosti održavanja sa ciljem minimizacije 
ekološkog uticaja. 
G.III.2.2. Sprovodi kontrolu emisija i curenja iz instalacijskih sistema. 
 

KLJUČNI SADRŽAJI 

Izrada i provođenje planova zaštite na radilištu, Evidentiranje i analiziranje povreda i opasnih situacija, 
Koordinacija sigurnosnih procedura u timskom radu, Nadzor nad ispravnošću energetskih i instalacijskih 
vodova (struja, plin, para), Pravilnici o zbrinjavanju posebnih vrsta otpada (rashladni plinovi, izolacija), 
Dokumentovanje i praćenje ekoloških postupaka (otpad, emisije), Savremeni pristupi održivoj 
instalaterskoj praksi, Edukacija korisnika o ekološkom korištenju instalacija, Upotreba ekološki 
prihvatljivih materijala i sredstava, Uloga nadležnih inspekcija i vanjskih službi. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

U trećoj godini učenici trebaju demonstrirati zrelost u primjeni mjera lične sigurnosti i zaštite okoliša, 
naročito pri radu sa složenim sistemima. Nastava treba kombinovati praktične situacije na terenu i 
refleksivne aktivnosti u radionici. 
Poseban fokus daje se analizi rizika u realnim radnim uslovima. Preporučuju se metode kao što su 
„walkthrough“ inspekcije, analiza slučaja nesreće, grupna procjena rizika i simulacije hitnih situacija. 
Učenici vježbaju dokumentovanje stanja sigurnosti, identifikaciju potencijalnih opasnosti i formulišu 
preporuke za poboljšanja. 
U vezi sa zaštitom okoliša, učenici trebaju učestvovati u planiranju aktivnosti održavanja s ciljem 
smanjenja emisija (plinova, ulja, rashladnih sredstava). Preporučuje se rad na stvarnim instalacijama, 
praćenje emisija pomoću mjernih instrumenata i analiza curenja. 
Evaluacija se temelji na sposobnosti učenika da primijene zaštitne mjere, koriste ličnu zaštitnu opremu 
(OZO), prepoznaju ekološke rizike i pravilno izvještavaju. Poželjno je uključiti i samoocjenjivanje i timsku 
evaluaciju. 

2. Mogućnost ostvarivanja međupredmetne povezanosti – međupredmetna korelacija 

Međupredmeta povezanost se ostvaruje sa Tehnologijom mašinskih i cijevnih instalacija, gdje učenici 
stiču tehničko znanje o zatvorenim i otvorenim sistemima, vrstama fluida i njihovom ekološkom uticaju 
ali i sa nastavnim predmetom Građansko obrazovanje/Demokratija i ljudska prava koji jača svijest o 
njihovoj odgovornosti za odgovorno djelovanje i zaštitu pojedinca i zajednice. 

3. Mogućnosti odgojnog djelovanja i razvoja ključnih kompetencija – kompetencijski pristup 

Ova oblast razvija ključne kompetencije iz oblasti zaštite na radu, ekološke osviještenosti i odgovornog 
ponašanja u profesionalnom okruženju. 
Učenik stiče sposobnost da procijeni radne uslove, identifikuje rizike i postupi u skladu s mjerama 
sigurnosti. Također razvija svijest o zaštiti okoliša kroz planiranje ekološki prihvatljivih postupaka i 
kontrolu negativnih uticaja postrojenja. 
Kroz integraciju zaštitnih mjera u svakodnevni rad, učenik razvija preventivno razmišljanje, sposobnost 
saradnje u timu i vještinu izrade izvještaja o sigurnosti i zaštiti okoliša. 

Ova kompetencija je ključna za profesionalno djelovanje u skladu sa zakonima o zaštiti na radu i zaštiti 
okoliša, te priprema učenika za odgovorno i održivo ponašanje u budućem zaposlenju. 

Praktična nastava za zanimanje instalater grijanja, klima - uređaja i vode povezuje teoretska znanja sa 

stvarnim radnim iskustvom. Učenici uče primjenom stvarnih zadataka na terenu, koristeći tehničke 

crteže, nacrte i specijalizovane alate. Nastava se temelji na primjeni sigurnosnih i ekoloških propisa, a 

nastavnik treba omogućiti učenicima da kroz praksu shvate kako se sistemi montiraju, spajaju, testiraju 

i održavaju. Efikasno podučavanje u ovom kontekstu zahtijeva prethodnu dijagnostiku učenikovih 

znanja i iskustava. S obzirom na različite tipove učenika (vizualni, kinestetički, auditivni), nastavnici 

trebaju prilagoditi metodiku učenja prema individualnim potrebama. Na primjer, vizuelni učenici bolje 

usvajaju gradivo uz pomoć tehničkih crteža i video uputa, dok kinestetički učenici preferiraju rad na 

konkretnim zadacima, kao što su montaža dijelova ili mjerenja. Učenici s manje iskustva vježbaju 

osnovne vještine, dok iskusniji preuzimaju složenije zadatke, često u saradnji s manje iskusnim 

kolegama. Za uspješno uključivanje učenika u proces učenja ključno je motivisati ih i omogućiti im 

aktivnu ulogu u vlastitom obrazovanju. Učenici se angažuju i pokazuju veće interesovanje kada im se 

objasni zašto je određeni zadatak važan za njihovu struku (npr. lemljenje bakarnih cijevi za sistem 

grijanja). Učenici trebaju shvatiti konkretne koristi koje proizlaze iz svakog zadatka, čime se osigurava 

veća angažovanost i bolji učinak. Stvoriti podsticajno radno okruženje od esencijalne je važnosti za 

uspjeh nastave. Sigurna, funkcionalna i čista radionica, opremljena potrebnim alatima, stvorit će 

okruženje u kojem se učenici mogu fokusirati na zadatke. Pozitivna atmosfera i podrška među 

učenicima pomažu im da se osjećaju opušteno i spremno na učenje. Variranje metoda podučavanja 

(od teorijskog pristupa do praktičnih demonstracija) održava pažnju učenika i omogućuje svakome da 

pronađe svoj način učenja. Učenje kroz dijalog i razmjenu iskustava među učenicima pomaže im da 

razvijaju kritičko razmišljanje i zajednički rješavaju probleme. Jedan od ključnih faktora za uspješno 

učenje u praktičnim zanimanjima je jasna organizacija nastave, struktura, motivacija i međusobna 

saradnja među učenicima. Učenici moraju biti informisani o tome šta rade, zašto to rade i kako mogu 

najbolje učiti jedni od drugih. Na primjer, kada je zadatak spajanje plinskog bojlera na postojeći sistem, 

cilj nastave treba biti osposobiti učenike za samostalnu montažu i provjeru spojeva. Postavljanje jasnih 

ciljeva i planova za svaki dan pomaže učenicima da lakše savladaju gradivo i izgrade samopouzdanje u 

vlastite sposobnosti. Dobri rezultati u učenju ostvaruju se i kroz formiranje timova prema 

sposobnostima. Učenici naprednijeg nivoa mogu pomoći slabijima, što jača timsku saradnju i povećava 

kvalitet nastave. Rotacija aktivnosti unutar grupe održava interes učenika i omogućuje im da preuzmu 

različite uloge, od prezentatora do odgovornih za sigurnost. Takve aktivnosti pomažu učenicima da 

nauče odgovornosti i važnost timskog rada, čime se osigurava bolja saradnja i efikasnije učenje. 

Upotreba informacijsko-komunikacijskih tehnologija (IKT) dodatno obogaćuje nastavni proces. 

Digitalne platforme omogućuju učenicima da nađu resurse i video materijale koji prikazuju specifične 

alate, montaže ili popravke. Učenici mogu učiti vlastitim tempom, uz stalni pristup materijalima. 

Primjena video uputstava i tehničkih crteža putem IKT-a povećava vizuelizaciju i povezanost teorije i 

prakse, čineći nastavu efikasnijom i zanimljivijom.  

Nastavnici praktične nastave trebaju imati pristup kvalitetnim alatima, kao i biti u kontaktu s 

privrednim subjektima koji pružaju opremu i resurse za struku. Saradnja sa stručnjacima iz industrije i 

gostujućim predavačima doprinosi kvaliteti nastave i pruža učenicima direktnu povezanost sa stvarnim 

uslovima na tržištu rada.  

PK5 – Učenje i podučavanje 

Vrednovanje u praktičnoj nastavi za zanimanje instalater grijanja, klima - uređaja i vode je ključni 

element obrazovnog procesa koji omogućava sistematično praćenje učenikovog napretka, ocjenjivanje 

usvojenih kompetencija, te pripremu učenika za samostalan rad u struci. Vrednovanje se temelji na 

sveobuhvatnom pristupu koji uzima u obzir različite aspekte učenikovih sposobnosti i vještina, s ciljem 

ne samo ocjenjivanja, već i kontinuiranog razvoja učenika kroz cijeli obrazovni proces. Vrednovanje 

učenika na praktičnoj nastavi obuhvata procjenu njihovih stručnih kompetencija kroz stvarne radne 

zadatke i praktične aktivnosti. U nastavničkoj praksi vrednuju se različiti aspekti rada učenika, 

uključujući primjenu stručnih znanja i vještina u realnim uslovima, tehničku tačnost, organizaciju rada, 

primjenu sigurnosnih pravila, samostalnost, odgovornost, radne navike, te sposobnost komunikacije i 

saradnje s kolegama. Ovaj sveobuhvatan pristup omogućava detaljno sagledavanje učeničkog 

napretka, uočavanje snaga i slabosti te usmjeravanje učenika prema daljem usavršavanju. 

Vrednovanje u praktičnoj nastavi nije samo puko ocjenjivanje već i važan alat za praćenje napretka 

učenika, podsticanje daljnjeg učenja, te pripremu učenika za samostalan rad u struci. Kroz sistematsko 

praćenje učenikovih aktivnosti i postupnog napredovanja, nastavnici mogu prepoznati specifična 

područja u kojima je potrebna dodatna podrška, kao i one gdje učenik već pokazuje visok nivo 

kompetencije. Na taj način, vrijednovanje postaje proces koji učenicima omogućava da se kontinuirano 

razvijaju, ali i da na vrijeme prepoznaju svoje slabosti i poduzmu konkretne korake u njihovom 

unapređenju. 

Vrednovanje se temelji na jasno definirsanim kriterijima koji su utemeljeni na standardima struke i 

obrazovnim ciljevima. Učenici trebaju biti jasno upoznati s tim šta se vrednuje, kako se vrednuje i na 

temelju kojih kriterija će biti ocijenjeni. Kriteriji vrednovanja uključuju stručne vještine, tačnost i 

preciznost u izvođenju radnih zadataka, primjenu pravila zaštite na radu, organizaciju i samostalnost u 

radu, odgovornost, komunikaciju i saradnju s kolegama, kao i brigu o zaštiti okoliša. Jasni i 

transparentni kriteriji omogućuju učenicima da razumiju vlastiti napredak i smjernice za daljnje 

poboljšanje.  

U procesu vrednovanja koriste se različite tehnike, kako bi se osigurala objektivnost i pravednost. 

Jedna od najvažnijih metoda vrednovanja je promatranje učenika tokom izvođenja praktičnih 

zadataka. Nastavnici prate kako učenici izvode radne zadatke, kako primjenjuju stečena znanja i 

vještine te kako se snalaze u stvarnim radnim situacijama. Također, nastavnici koriste liste za provjeru 

kako bi bilježili specifične aspekte rada, uključujući tačnost, brzinu i kvalitet izvedenih zadataka. 

Samoprocjena učenika i procjena rada njihovih kolega također su važan element vrednovanja. Učenici 

imaju priliku da ocijene svoj rad, postavljaju ciljeve za daljnje usavršavanje, te razmjenjuju iskustva i 

savjete s kolegama. 

Pored toga, vrednovanje se ne temelji isključivo na jednoj aktivnosti ili zadatku, već na cjelokupnom 

napretku učenika kroz cijeli obrazovni period. Ocjena koju učenik dobije u završnom periodu nastave 

treba odražavati njegovu ukupnu sposobnost i napredak, a ne samo rezultat jednog pojedinačnog 

zadatka. Na temelju raznih podataka, uključujući izvedene zadatke, ponašanje, radne navike i 

postignuća, nastavnik donosi profesionalnu procjenu o učenikovoj uspješnosti. 

Vrsta vrednovanja koja se koristi u praktičnoj nastavi za instalatera grijanja, klima - uređaja i vode 
temelji se na tri ključna pristupa: 
Formativno vrednovanje (vrednovanje za učenje): Ovaj pristup omogućava nastavnicima da 
kontinuirano prate učenikov napredak i pružaju povratne informacije koje im pomažu u daljem 
razvoju. Formativno vrednovanje omogućava pravovremenu intervenciju u slučaju kada učenik ne 
ostvaruje željeni napredak.  
Vrednovanje kao učenje: Ovaj pristup uključuje učenike u proces vrednovanja. Učenici ne samo da 
primaju ocjene, već aktivno sudjeluju u definiranju ciljeva, samoocjenjivanju i evaluaciji vlastitog 
napretka. To ih motiviše da preuzmu odgovornost za vlastito učenje.  
Sumativno vrednovanje (vrednovanje naučenog): Na kraju oblasti ili radnog zadatka, vrednuje se 
ukupno postignuće učenika na temelju svih aktivnosti koje su bile izvedene tokom praktične nastave. 
Ovaj pristup daje konačnu ocjenu učenikovih kompetencija, koja uzima u obzir sve aspekte rada 
učenika. 
Kroz sve ove pristupe, vrednovanje u praktičnoj nastavi za zanimanje instalater grijanja, klima - uređaja 

i vode osigurava holistički pristup učenju, omogućavajući učenicima da se kontinuirano razvijaju, a 

nastavnicima da objektivno prate njihov napredak i pruže potrebnu podršku. Vrednovanje se ne 

temelji samo na brojčanim ocjenama, već na sveukupnoj analizi učenikovih postignuća, napora i 

postavljenih ciljeva. 

Završni ispit se polaže u skladu sa pravilnikom o polaganju završnog ispita Ministarstva za odgoj i 
obrazovanja Kantona Sarajevo.  
Svrha završnog ispita je potvrda da je učenik stekao vještine i stručno-teorijska znanja, utvrđena 
nastavnim planom i programom/predmetnim kurikulumom za zanimanje autolimar/autolakirer, 
nužna za obavljanje poslova u tom zanimanju. 
Izrada rada traje tri dana uz predhodno pripremljenu dokumentaciju. Završni rad se može raditi u 
školskoj radionici (ako postoje uslovi) ili u firmi uz nadzor mentora.  
 

Završni ispit  


